
2020 йил 25 январдан чиқа бошлаган       

Давоми 2-бетда

қ а р о р и

Ўзбекистон Республикаси Президентининг
ф а р м о н и

ªЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ НАВРªЗ УМУМХАЛ¯ 

БАЙРАМИГА БА¡ИШЛАНГАН ТАНТАНАЛИ 
МАРОСИМДАГИ ТАБРИК НУТ¯И

ªЗБЕКИСТОН МА²АЛЛА ТИЗИМИ ХОДИМЛАРИ ВА ФАОЛЛАРИГА

МА²АЛЛА ТИЗИМИ ХОДИМЛАРИ КУНИ МУНОСАБАТИ БИЛАН 
БИР ГУРУ² ЮРТДОШЛАРИМИЗНИ МУКОФОТЛАШ Тª¡РИСИДА

НАВРªЗ — ТИМСОЛ ВА РАМЗЛАРДА 
ШОДЛИК ЙИЛИ МУЖДАЛАРИНИ ОЛИБ КЕЛАДИ

Ассалому алайкум, азиз ватандошлар!
Муҳтарам меҳмонлар!
Мана шу гўзал ва ҳаяжонли дамларда муаз-

зам “Янги Ўзбекистон” боғида туриб, сиз, қадр­
донларимни, кўпмиллатли бутун халқимизни 
улуғ айём — Наврўз байрами билан самимий 
табриклайман.

Бугун бепоён Ватанимизнинг воҳа ва водий-
лари, шаҳар ва қишлоқлари, боғ ва майдонла-
рида эл-юртимиз катта шоду хуррамлик билан 
Наврўз сайилларини ўтказмоқда.

Қалбларимиз қувончга тўлиб турган ушбу 
дилбар лаҳзаларда кексаю ёш жамики юртдош­
ларимизни чин дилдан қутлаб, барчангизга 
ўзимнинг юксак ҳурматим ва энг эзгу тилакла-
римни изҳор этаман.

Шарқона янги йилимиз муборак бўлсин!
Наврўзи оламнинг қадами қутлуғ келсин!
Қадрли дўстлар!
Бугун жонажон юртимизга гўзаллик ва на-

фосат, яшариш ва янгиланиш, меҳр ва оқибат 
байрами — Наврўз кириб келар экан, дала ва 
қирларимиз, боғ ва яйловларимиз кўклам ёмғир- 
лари — обираҳматдан баҳраманд бўлиб, бўлғу-
си мўл ҳосил, қут ва баракадан дарак бермоқда.

Ҳар бир инсон ўзининг табиат фарзанди 
эканини янада чуқур англаётган мана шундай 
мунаввар айёмга эл-юртимиз билан соғ-омон 
етганимиз учун, аввало, Яратганимизга беҳад 
шукроналар айтамиз.

Ҳурматли байрам иштирокчилари!
Биз бугун юртимизда Янги Ўзбекистонни 

— инсон эркин, озод ва фаровон яшайдиган 
жамият ва давлатни барпо этиш йўлида фидо-
корона меҳнат қилмоқдамиз.

Янги Ўзбекистон ғояси — бу 36 миллионли 
катта халқимизнинг азму қарори, унинг ҳаёт 
мазмунидир. Бу олижаноб мақсад Наврўзи 
олам фалсафаси ва қадриятлари билан ғоят 
уйғун ва ҳамоҳангдир.

Инсон қадрини улуғлаш, ҳар бир фуқаро-
нинг ҳақ-ҳуқуқлари, қонуний манфаатларини 
амалда таъминлаш, барча шаҳар ва туман-
лар, олис ва чекка ҳудудлар аҳолиси учун 
муносиб шароит яратиб бериш, оддий қилиб 
айтганда, халқимизни рози қилиш — мана, 
бизнинг бош мақсадимиз. Шу эзгу йўлда иқти-
содиётимиз ва ижтимоий соҳаларни ҳар то-
монлама ривожлантириш, илм-фан, таълим 
ва тарбия, соғлиқни сақлаш, маданият ва 
санъат, соғлом турмуш тарзи ва спорт, она та-
биатни асраш каби йўналишларда бошлаган 
катта-катта дастурларимизни жадал давом 
эттирамиз.

Ҳаётимизни янада гўзал ва обод қилишда 
биз мўътабар отахон ва онахонларимиздан, 
уларнинг доно маслаҳатлари ва дуои фотиҳа-
ларидан куч-қувват оламиз.

 “Янги Ўзбекистон” боғида Наврўз байрамига бағишланган тантанали тадбир бўлиб ўтди

Ҳаким Термизий бобомиз Нав-
рўзнинг сешанба кунига тўғри кели-
ши маъмурчилик белгиси эканини, 
ўт-ўланлар сероб, деҳқончилик бара-

кали, бозорларда мўл-кўллик ва арзон-
чилик, бир сўз билан айтганда, шодлик 
йили бўлишига ишора қилган.

2023 йил баҳори ҳам юртимизга ай-

нан сешанба куни, ўзгача тароватли, са-
ховатли муждалар билан кириб келгани, 
хусусан, Наврўздан бир кун олдин ёмғир 
ёғиб, табиатга мусаффолик, қалбларга 

поклик бағишлагани ҳам қутлуғ мужда-
дан дарак бергандек бўлди.

Наврўз — шарқона гўзал байрам, 
қут-барака, меҳр-оқибат, хайру саховат, 

эзгу амаллар тимсоли, бунёдкорлик, 
ободлик ва фаровонлик рамзи. Бу кунни 
халқимиз орзиқиб кутади, эрта тонгдан 
эл-улусга тинчлик-омонлик, аҳиллик, 

дастурхонимизга қут-барака тилаб дуо­
лар қилади. Шу дуолар, тимсоллар ва 
рамзлар юртимизга Наврўз тонги бўлиб 
ёйилади.

САМИМИЙ 
£УТЛОВЛАР

Табиат уйғониши ва янгиланишидан 
дарак берувчи, шарқий янги 
йил бошланишини англатувчи 
Наврўз байрами муносабати билан 
Ўзбекистон Республикаси Президенти 
Шавкат Мирзиёев номига хорижий 
давлатлар ва ҳукуматлар, етакчи 
халқаро ташкилотлар раҳбарлари, 
таниқли дин ва жамоат арбобларидан 
Ўзбекистоннинг кўп миллатли 
халқига тинчлик-осойишталик, 
фаровонлик ва равнақ тилаклари 
билдирилган қутловлар келмоқда.

Кейинги йилларда мамлакатимиз-
да “Инсон қадри учун” деган эзгу 
ғоя асосида ҳар бир фуқаро эркин ва 
фаровон яшайдиган Янги Ўзбекис­
тонни барпо этиш мақсадида халқи-
мизнинг азалий орзу-интилишларига 
ҳамоҳанг ва уйғун ҳолда кенг кўлам-
ли ислоҳотлар олиб борилмоқда.

Олдимизга қўйган бундай улуғвор 
вазифани амалга оширишда биз, 
энг аввало, қадимий тарихимиз 
ва бой маданиятимизга, юксак ин-
сонпарварлик тамойилларини ўзида 
мужассам этган миллий ва диний 
қадриятларимизга таянишимиз та-
биийдир. Айниқса, эл-юртимиз до-
имо орзиқиб, катта хурсандчилик 

МУБОРАК РАМАЗОН ОЙИНИ МУНОСИБ ТАРЗДА ªТКАЗИШ Тª¡РИСИДА
билан кутиб оладиган, жамиятимиз-
да тинчлик, дўстлик, меҳр-оқибат ва 
бағрикенглик муҳитини мустаҳкам-
лашга хизмат қиладиган муқаддас 
Рамазон ойининг бу борада алоҳида  
ўрни ва аҳамияти борлигини таъкид-
лаш лозим.

Бутун дунё мусулмонлари қатори 
халқимиз учун эзгулик, меҳр-мурувват, 
саховат, олижаноблик ва шукроналик 
тимсоли бўлган муборак Рамазон 
ойини муносиб кутиб олиш ва юқори 
савияда ўтказиш, диний-маърифий, 
маданий қадриятларимизни асраб-
авайлаш ва улуғлаш мақсадида:

1. 2023 йил муборак Рамазон 
ойининг бошланиши 23 март кунига 

тўғри келиши ҳақидаги Ўзбекистон 
мусулмонлари идорасининг ахборо-
ти маълумот учун қабул қилинсин.

2. Қорақалпоғистон Республика-
си Вазирлар Кенгаши, вилоятлар 
ва Тошкент шаҳар ҳокимликлари 
Дин ишлари бўйича қўмита ва ҳам-
кор ташкилотлар билан биргалик-
да Рамазон ойини миллий анъана 
ҳамда қадриятларга мос ва муно-
сиб тарзда ўтказишга доир чора-
тадбирларни амалга оширсин.

Ҳудудларда Рамазон ойининг маз-
мун-моҳиятида мужассам бўлган ода-
мийлик, инсон шаънини улуғлаш, 
яхшилик ва меҳру саховат каби 
фазилатларни намоён этадиган, 

бугунги тинч ва осойишта ҳаётимиз-
ни қадрлаш, оила ва маҳаллалар-
да, бутун юртимизда меҳр-оқибат, 
ўзаро ҳурмат муҳитини мустаҳкам-
лаш, кам таъминланган, ижтимоий 
ҳимояга муҳтож кишиларни ҳар 
томонлама қўллаб-қувватлашга қа-
ратилган тадбирларни ташкил этишга 
алоҳида эътибор қаратилсин.

3. Ўзбекистон Миллий телерадио­
компанияси, Ўзбекистон Миллий 

Ўзбекистон Республикаси
        Президенти                                                Ш. МИРЗИЁЕВ 

Тошкент шаҳри,
2023 йил 21 март

ахборот агентлиги ва бошқа омма-
вий ахборот воситаларига Рамазон 
ойини ўтказиш билан боғлиқ тад-
бирларни кенг ёритиш тавсия 
этилсин.

4. Мазкур қарорнинг ижросини на-
зорат қилиш Ўзбекистон Республи-
касининг Бош вазири А.Н. Арипов ва 
Ўзбекистон Республикаси Президен-
тининг маслаҳатчиси М.М. Камилов 
зиммасига юклансин.

Қадрли ватандошлар!
Ҳурматли маҳалла тизими хо-

димлари ва фаоллари!
Аввало, сиз, азизларни, сизлар-

нинг тимсолингизда кўпмиллатли 
бутун халқимизни мамлакатимиз-
да кенг нишонланаётган муҳим 
сана — Маҳалла тизими ходим-
лари куни билан чин қалбимдан 
табриклаб, барчангизга ўзимнинг 
ҳурмат-эҳтиромимни билдираман.

Миллий ўзлигимиз тимсоли 
бўлган маҳаллаларимиз гўзал 
ва бетакрор Ватанимизда тинч-
лик ва аҳиллик, ўзаро ҳурмат ва 
ҳамжиҳатлик маконига айлангани 
билан албатта барчамиз фахрла-
намиз.

Ўзини ўзи бошқаришнинг ноёб 
тизими бўлган бу идоранинг нуфу-
зини ошириш, уни чинакам халқ 
виждонига айлантириш, ҳуқуқ ва 
ваколатларини кенгайтириш, мод-
дий-техник базаси ва кадрлар са-
лоҳиятини мустаҳкамлаш бораси-
да кейинги йилларда улкан ишлар 
амалга оширилмоқда.

Бу ишлар аввало бандликни таъ-
минлаш, ижтимоий ҳимояга муҳтож 
оилалар, хотин-қизлар, ёшлар, ну-
роний отахон ва онахонларимизга 
манзилли ёрдам кўрсатиш, фуқа-
роларни замонавий касб-ҳунар ва 
тадбиркорликка ўқитиш, камбағал-
ликни қисқартириш ҳамда маъна-
вий-маърифий тадбирлар билан 

уйғун ҳолда олиб борилаётгани 
диққатга сазовордир.

Айниқса, барча соҳа ва йўна-
лишлар бўйича “маҳаллабай” 
ишлаш тизими кенг жорий этилиб, 
маҳалла раиси, ҳоким ёрдамчиси, 
хотин-қизлар фаоли, ёшлар етак-
чиси ҳамда профилактика инс­
пекторидан иборат таъсирчан ту-
зилма фаолияти йўлга қўйилгани 
ижобий самара бермоқда. Бунинг 
тасдиғини маҳаллаларда тадбир-
корлик ривожланиб, янги иш ўрин-
лари, доимий даромад манбалари 
яратилаётгани, барқарор ижти­
моий-маънавий муҳит мустаҳкам-
ланиб, жиноятчилик камайиб бо-
раётгани мисолида кўриш мумкин.

Биргина ўтган йилнинг ўзида 
маҳалла фаоллари кўмагида юз 
минглаб ишсиз фуқароларнинг 
бандлиги таъминлангани, 9 минг 
400 дан ортиқ маҳалланинг қа-
рийб 3 мингтаси ёки 31 фоизи-
да жиноят содир этилишига йўл 
қўйилмагани шундан далолат 
беради.

Маҳаллаларни обод қилиш, 
уларнинг инфратузилмасини ри-
вожлантириш борасидаги ишла-
римиз мамлакатимиз қиёфасини 
тубдан ўзгартириб, халқимиз тур-
муш даражаси ва маданиятини 
юксалтиришга хизмат қилмоқда.

Мамлакатимизда ўзини ўзи бошқариш ор-
ганлари фаолиятини янги босқичга кўтариш 
орқали фуқаролик жамиятини янада ривож­
лантириш, инсон қадрини улуғлашга қара-
тилган эзгу тамойил асосида маҳалланинг 
ўрни ва нуфузини юксалтириш, юртимизда 
кенг кўламли ислоҳотларни муваффақиятли 
амалга ошириш, аҳолини ижтимоий қўллаб-
қувватлаш борасидаги катта хизматлари, 

халқимиз орасида ўзаро ҳамжиҳатликни 
мустаҳкамлаш, кўп асрлик анъаналаримиз-
ни асраб-авайлаш, маънавий муҳит барқа-
рорлигини таъминлаш ҳамда оилаларда 
соғлом турмуш тарзини тарғиб этиш, фар-
зандларимизни она Ватанга муҳаббат, мил-
лий қадриятларга ҳурмат руҳида тарбиялаш 
ишларига қўшган муносиб ҳиссаси учун қуйи-
дагилар мукофотлансин:

“Меҳнат шуҳрати”
ордени билан

Ниетуллаев Тенгелатдин Сейдуллаевич —  
Бўзатов туманидаги “Эркиндарё” овул 
фуқаролар йиғинининг кексалар маслаҳат 
гуруҳи фаоли, Қорақалпоғистон Республикаси

ªЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ НАВРªЗ УМУМХАЛ¯ БАЙРАМИГА 
БА¡ИШЛАНГАН ТАНТАНАЛИ МАРОСИМДАГИ ТАБРИК НУТ¯И

Миллий тараққиётимизни янги босқичга кўта-
риш йўлида мардона меҳнат қилаётган ҳурматли 
ака-укаларимиз, азиз опа-сингилларимизга — бу-
тун халқимизга ишонамиз ва таянамиз.

Шу қутлуғ айёмда сизларнинг ҳар бирингизга 
Ватан равнақи йўлида қилаётган муносиб хизма-
тингиз учун қўлимни кўксимга қўйиб, чин юракдан 
ташаккур билдираман.

Сиз, азизлар олдимизда турган муҳим сиёсий 
тадбирда ҳам юксак сиёсий тафаккур ва мадания­
тингизни намоён этиб, эришган ютуқларимиз ва 
ислоҳотларимизни қатъий давом эттириш учун 
мустаҳкам ҳуқуқий асос яратишга ўз ҳиссангизни 
қўшасизлар, деб ишонаман.

Мана шу бетакрор лаҳзаларда кўкламнинг ҳар 
бир куни, ҳар бир соатини ғанимат билиб, дала-
сига йўл олаётган миришкор деҳқон ва фермер-
ларимизга энг эзгу тилакларимизни билдирамиз.

Бугун катта орзу-умидлар билан сафларимизга 
кириб келаётган навқирон ўғил-қизларимизни — 
Янги Ўзбекистон бунёдкорларини барчамиз сами-
мий олқишлаб, уларга бахт ва омадлар тилаймиз.

Мен бир фикрни такрор ва такрор айтишдан 
ҳеч чарчамайман — ҳар томонлама соғлом ва 
баркамол, билимли ва серғайрат ёшларимиз энг 
юксак марраларни эгаллашлари учун биз барча 
имконият ва шароитларни албатта яратиб бера-
миз.

Азиз фарзандларимиз эл-юртимиз ишончини 
оқлаб, катта-катта ғалабаларга эришаётгани бар-
чамизни чексиз қувонтиради.

Куни кеча футбол бўйича Ўзбекистон ёшлар 
терма жамоаси қизғин беллашувларда мустаҳкам 
ирода ва маҳорат намунасини кўрсатиб, Осиё 
чемпиони, деган юксак шарафли номга сазовор 
бўлди. Айни пайтда улар Индонезияда бўлиб ўта-
диган жаҳон чемпионатида қатнашиш ҳуқуқини 
ҳам қўлга киритдилар.

Шу билан бирга, Ўзбекистон ёшлари хоккей 
бўйича ўн саккиз ёш тоифасида барча рақиблар-
ни ортда қолдириб, Осиё чемпиони бўлдилар. 
Мамлакатимиз спорт тарихида илк бор мана шун-
дай катта зафар қозонган ёш хоккейчиларимизга 
ҳар қанча таҳсинлар айтсак, арзийди. Айниқса, 
иқтидорли ҳужумчимиз Жасурбек Рустамхонов 
мусобақа давомида ўн тўртта гол уриб, чемпио-
натнинг ҳақиқий қаҳрамонига айланди.

Шунингдек, юртимиз ёш шахматчиларининг 
юксак интеллектуал салоҳияти дунё бўйлаб тил-
ларда достон бўлмоқда, десак, асло муболаға 
бўлмайди.

Яқинда Тошкентда хотин-қизлар ўртасида ўт-
казилган халқаро турнирда истеъдодли шахмат-
чи қизимиз Нилуфар Ёқуббоева 100 дан ортиқ 
хорижий иштирокчилар қатнашган мусобақада 
фахрли иккинчи ўринни қўлга киритганини алоҳи-
да таъкидлаб айтмоқчиман.

Мана шундай умидбахш ютуқлари билан азму 
шижоатли фарзандларимиз юртимиз ёшлари 
қандай улкан ишларга қодир эканини яна бир бор 
яққол намоён этдилар.

Шу каби ғоят муҳим ютуқларга ёшларимиз 
илм-фан, маданият ва санъат, адабиёт соҳала-
рида ҳам эришиб келмоқдалар.

Шу муносабат билан ёш чемпион ва соврин-
дорларимизни, уларнинг устоз ва мураббийлари, 
ота-оналарини, барча спорт мухлисларини, бутун 
халқимизни чин қалбимдан табриклайман.

Бу, ҳеч шубҳасиз, азамат ёшларимизнинг 
эл-юртимизга ҳақиқий Наврўз совғаси бўлди.

Янги Ўзбекистонга албатта мана шундай ғала-
балар ярашади.

Янги Ўзбекистонга миллионлаб тенгдошлари-
га ўрнак ва намуна бўладиган мана шундай ва-
танпарвар, қаҳрамон ёшлар керак.

Ўз даврида жаҳонни лол қолдирган буюк 
аждодларимизнинг муносиб давомчилари бўлган 
бундай ёшларимиз билан халқимиз, Ватанимиз 
ҳақли равишда фахрланади.

Катта раҳмат сизларга, азиз фарзандларим!
Ҳаёт йўлларингизда барчангизга доимо янги 

омад ва зафарлар ёр бўлсин!
Муҳтарам ватандошлар!
Мир Алишер Навоий бобомизнинг олам аҳли-

га, биз — авлодларга қарата “Ҳар кунинг Нав-
рўз бўлсин!” деб айтган тилакларини ҳаммамиз 
яхши биламиз.

Шу маънода, кексаларга ҳурмат, кичикларга 
иззат кўрсатиш, ёрдам ва кўмакка муҳтож киши-
ларни қўллаб-қувватлаш, беморларнинг дарди-
га дармон бўлиш каби халқимизга хос савобли 
амалларни нафақат Наврўз айёмида, балки ҳар 
куни, виждон амри билан адо этишимиз лозим.

Бугун биз барпо этаётган ижтимоий ва 
халқпарвар давлатда меҳр-шафқат, саховат ва 
ҳиммат, ўзаро ҳурмат ва ҳамжиҳатлик ҳаётимиз 
қоидасига айланиши зарур.

Мен барчангизни, авваламбор, раҳбар ва мута-
саддиларни шу борада янада фаол ва самарали 
ҳаракат қилишга даъват этаман. Токи азалдан ода-
мийлик диёри, деб шуҳрат қозонган Ватанимизда 
ҳар бир инсон халқимиз ва давлатимизнинг меҳри 
ва эътиборини тўла ҳис қилиб яшасин.

Қадрли дўстлар!
Бу йилги хосиятли Наврўз фасли юртимизга 

кўплаб қувончли воқеалар, қўшалоқ байрамлар-
ни бошлаб келмоқда.

Шу кунларда барчамиз яна бир қутлуғ ва фа-
зилатли ой — муқаддас Рамазони шариф арафа-
сида турибмиз.

Бугунги имкониятдан фойдаланиб, юртимиз 
мусулмонларини, бутун ислом умматини ана шу 
табаррук айём билан чин қалбимдан муборакбод 
этаман.

Ушбу илоҳий ойда қиладиган хайрли амалла-
римиз қабул бўлиб, эзгу ва пок ниятларимиз ижо-
бат топишини тилайман.

Айни вақтда мамлакатимизда эртага нишонла-
надиган Маҳалла тизими ходимлари куни билан 
ҳам барчангизни қутлайман.

Мустақиллик йилларида Наврўзи олам диёри-
миздаги барча миллат ва элат вакилларини ягона, 
аҳил оила этиб бирлаштирадиган дўстлик ва нафо-
сат байрамига айланганини биз юксак қадрлаймиз.

Бундай ноёб ва бебаҳо бойлигимизни ҳамиша 
кўз қорачиғидек асраб-авайлаймиз.

Тинчлик ва бағрикенглик элчиси бўлган бу 
айём — 21 март Бирлашган Миллатлар Ташкило-
ти қарори билан Халқаро Наврўз куни сифатида 
кенг нишонлаб келинаётгани албатта барчамизни 
хурсанд қилади.

Фурсатдан фойдаланиб, бизга ҳурмат кўрсатиб, 
бугунги сайил-шодиёнамизда иштирок этаётган 
хорижий давлатларнинг муҳтарам элчиларини, 
халқаро ташкилотлар вакилларини чин дилдан қут-
лаб, уларнинг мамлакатлари ва халқларига сами-
мий салом ва эзгу тилакларимизни йўллаймиз.

Азиз ва муҳтарам ватандошларим!
Барчангизни, бутун халқимизни Наврўз умум-

халқ байрами билан яна бир бор табриклайман.
Фасли навбаҳор ҳар бир оила, ҳар бир маҳал-

лага, элу юртимизга тинчлик ва фаровонлик, бах-
ту саодат олиб келсин!

Барча эзгу ишларимизда Яратганнинг ўзи ма-
дадкор бўлсин!

Юртимиз тинч, халқимиз омон бўлсин!
Наврўзи олам барчамизга муборак бўлсин!

САМИМИЙ £УТЛОВЛАР

Бу ҳақда сўз юритганда, 2022 йилда “Обод 
қишлоқ”, “Обод маҳалла” ҳамда бошқа дас­
турлар доирасида бюджетдан ажратилган 
қарийб 27 триллион сўм маблағ ҳисобидан 
4 мингта маҳаллада кенг кўламли қурилиш 
ва ободончилик ишлари амалга оширилгани, 
юзлаб мактаб, боғча, тиббиёт масканлари 
барпо этилгани ва янгилангани, электр энер-
гияси, ичимлик суви, табиий газ ва иссиқ-
лик таъминоти, йўл ва транспорт тизимлари 
фаолияти яхшиланганини таъкидлаш лозим. 
2023 йил — “Инсонга эътибор ва сифатли 
таълим йили”да ушбу мақсадлар учун яна  
5 минг 800 та маҳаллага 30 триллион сўм 
маблағ йўналтирилади.

Энг муҳими, юртдошларимизнинг ижти­
моий фаоллиги, ўз маҳалласи, эл-юртимиз 
тақдири ва келажагига дахлдорлик ҳисси ор-
тиб бормоқда. Бу борада “Ташаббусли бюд-
жет” дастури жорий этилгани муҳим роль 
ўйнамоқда. Ушбу дастур доирасида илгари 
сурилаётган таклифлар асосида аҳоли ҳаёти-
га тааллуқли кўпгина долзарб масалалар ўз 
вақтида ва самарали ҳал этилмоқда.

Азиз юртдошлар!
Маҳалланинг ижтимоий-иқтисодий 

ҳаётимиздаги ролини янада ошириш бун-
дан буён ҳам эътиборимиз марказида 
бўлади. Шу мақсадда маҳалла фуқаро-
лар йиғинига ўзи жойлашган ҳудуддаги 
халқ депутатлари маҳаллий кенгашлари 
сессияларига таклифлар киритиш, кенгаш 
қарорлари лойиҳаларини ишлаб чиқиш ва 
муҳокама қилишда иштирок этиш ҳуқуқи 
берилмоқда. Шунингдек, аҳоли ўртасида 
эътирозларга сабаб бўлаётган ижтимоий 
муаммоларни аниқлаш ва ҳал этиш учун 
маҳалла раиси томонидан муҳокамалар 
ўтказиш, ҳар ойда маҳалла кенгашида те-
гишли давлат органлари ва ташкилотлари 
раҳбарларининг ахборотларини эшитиш 
амалиёти йўлга қўйилиб, “маҳалла назора-
ти” ва “маҳалла раиси сўрови” институтла-
ри жорий этилади.

Бу йил тарихимизда биринчи марта таж­
риба тариқасида ҳар бир ҳудуддаги битта 
туманда “маҳалла бюджети” тизими ўрнати-
либ, мол-мулк ва ер солиғининг бир қисми-
ни маҳаллаларнинг ўзида қолдириш кўзда 
тутилмоқда. Бу эса маҳаллаларимиз ҳуду-
дидаги мавжуд муаммоларни бевосита улар 

ªЗБЕКИСТОН МА²АЛЛА ТИЗИМИ 
ХОДИМЛАРИ ВА ФАОЛЛАРИГА

томонидан мустақил ҳал этилишида муҳим 
аҳамиятга эга. Ушбу тажрибанинг амалий 
натижаларига қараб, келгусида уни бутун 
республикамизда йўлга қўйиш масаласини 
кўриб чиқамиз.

Бир сўз билан айтганда, маҳаллаларни 
фуқаролик жамиятининг таянч устунига, чи-
накам халқчил тузилмага айлантириш учун 
барча чора-тадбирларни кўрамиз.

Муҳтарам дўстлар!
Юртимизда Наврўз нафаси кезиб юрган 

мана шундай шукуҳли кунларда шаҳар ва 
қишлоқларимиз, овул ва маҳаллаларимизда 
умумхалқ ҳашарлари, улкан ободонлашти-
риш ва кўкаламзорлаштириш ишлари олиб 
борилмоқда. “Яшил макон” умуммиллий 
лойиҳаси доирасида миллионлаб кўчатлар 
экилмоқда, янги боғ ва хиёбонлар барпо 
этилмоқда.

Бугунги тинч, эркин ва осуда ҳаётимизни 
қадрлаш, маҳаллаларда, бутун юртимиз-
да миллатлараро дўстлик ва ҳамжиҳатлик, 
меҳр-оқибат муҳитини мустаҳкамлаш, ёлғиз 
кексалар, эҳтиёжманд оилалар, бемор ва но-
гирон инсонларни ҳар томонлама қўллаб-қув-
ватлаш бўйича эзгу ва савоб ишлар кучайти-
рилмоқда.

Фурсатдан фойдаланиб, ана шундай оли-
жаноб ишларга бош-қош бўлиб келаётган 
жонкуяр маҳалла оқсоқоллари ва фаолла-
рига, ўзининг фидокорона меҳнати билан эл-
юртимиз равнақига беқиёс ҳисса қўшаётган 
барча юртдошларимизга самимий миннат-
дорлик билдираман.

Биз маҳаллаларимизни янада обод ва 
фаровон этишда бундан буён ҳам сизлар-
нинг куч-ғайратингиз, бой билим ва таж­
рибангиз, бунёдкорлик салоҳиятингизга 
таянамиз. Чунки Янги Ўзбекистонни барпо 
этишда биз учун энг муҳим ва асосий пой-
девор бу — халқ овози, халқ фикри устувор 
бўлган маҳалладир.

Сиз, азизларни бугунги байрам билан, юр-
тимизда давом этаётган Наврўз айёми ҳамда 
кириб келаётган муборак Рамазон ойи билан 
чин қалбимдан самимий табриклайман.

Барчангизга мустаҳкам соғлиқ, хона-
донларингизга файзу барака, серқирра ва 
масъулиятли фаолиятингизда ютуқ ва омад-
лар тилайман.

Шавкат МИРЗИЁЕВ,
Ўзбекистон Республикаси Президенти

Ўзбекистон Республикаси 
Президенти 
Шавкат Мирзиёев
Жаноби Олийларига

Ҳурматли Президент жаноблари!
Ўзбекистоннинг миллий байрами — Наврўз айёми билан Хитой 

ҳукумати ва халқи ҳамда шахсан ўз номимдан Сизни ва Ўзбекистон 
халқини чин қалбимдан муборакбод этишдан ғоят мамнунман.

Ўтган йили сентябрь ойида Ўзбекистонга амалга оширган дав-
лат ташрифим чоғида бўлиб ўтган дўстона ва сермаҳсул музокара-
ларимиз натижаси ўлароқ мамлакатларимизнинг стратегик ҳамкор-
лигини янада ривожлантирувчи, халқларимиз манфаатига хизмат 
қилувчи қўшма баёнот қабул қилдик, давлатларимиз ўртасидаги 
ҳамкорлик алоқаларини кенгайтириш истиқболларини белгилаб 
олдик.

Мен Хитой — Ўзбекистон муносабатларини ривожлантириш-
га катта эътибор қаратаман. Сизнинг жорий йил май ойига режа-
лаштирилган илк “Хитой — Марказий Осиё” саммитида иштирок 
этишингизни ва Хитойга давлат ташрифингизни кутиб қоламан.

Сиз билан биргаликда Хитой — Марказий Осиё муносабатлари 
истиқболлари ҳамда мамлакатларимизнинг икки томонлама ҳам-
корлигига оид катта режаларини муҳокама этишимиз Ўзбекистон — 
Хитой ҳамкорлигини янада юқори даражага кўтаришига ишончим 
комил.

Фурсатдан фойдаланиб, Сиз Жаноби Олийларига сиҳат-сало-
матлик, масъулиятли фаолиятингизда улкан зафарлар тилайман.

Дўст Ўзбекистон халқига бахт ва фаровонлик ҳамиша ёр бўлсин!
Эҳтиром ила,

Си ЦЗИНЬПИН, 
Хитой Халқ Республикаси Раиси

* * *

Ўзбекистон Республикаси 
Президенти 
Шавкат Мирзиёев 
Жаноби Олийларига

Ҳурматли Президент жаноблари!
Америка халқи номидан Сизга ва Ўзбекистон халқига Наврўз 

айёми муносабати билан энг эзгу тилакларимизни йўлламоқдаман.
Ўтган йил давомида Ўзбекистон ва Америка Қўшма Штатлари 

умумий муаммоларни ҳал қилиш, халқларимиз хавфсизлиги ва фа-
ровонлигини таъминлаш мақсадида бирлашди.

Ушбу уйғониш ва янгиланиш мавсумида Қўшма Штатлар Ўзбе-
кистон халқига содиқлигини яна бир бор тасдиқлайди. Шу кунларда 
янги марраларни белгилаб, мустаҳкам тинчлик ва ўзаро англашув 
руҳидаги умумий келажак сари саъй-ҳаракатларимизни давом этти-
рар эканмиз, мен мамлакатларимиз ўртасидаги стратегик шериклик 
ва халқларимиз дўстлиги янада мустаҳкамланишига ишонаман.

Наврўз муборак!
Ҳурмат билан,

Жозеф БАЙДЕН,
Америка Қўшма Штатлари Президенти

* * *

Ўзбекистон Республикаси 
Президенти
Шавкат Мирзиёев
Жаноби Олийларига

Ҳурматли Шавкат Миромонович!
Наврўз байрами муносабати билан Сизга ва бутун Ўзбекистон 

халқига самимий табрикларим ва энг эзгу тилакларимни қабул қил-
гайсиз.

Қардош халқларимиз қадим-қадимдан ушбу айёмни уйғунлик ва 
ҳамжиҳатлик тантанаси, беминнат ёрдам ва бахт-саодат рамзи си-
фатида алоҳида шукуҳ билан нишонлайдилар. Наврўзнинг файзли 

кунлари қалбларимизга илиқлик бағишлаб, дўст мамлакатларимиз-
га фаровонлик ва қут-барака олиб келсин.

Биргаликдаги саъй-ҳаракатлар билан мустаҳкам дўстлик ва 
яхши қўшничиликка асосланган Қозоғистон — Ўзбекистон стратегик 
шериклиги ва иттифоқчилиги бундан буён ҳам қардош халқлари-
мизнинг фаровонлиги йўлида жадал ривожланиб боришига ишона-
ман.

Ушбу имкониятдан фойдаланиб, ҳурматли Шавкат Миромонович, 
Сизга Ўзбекистоннинг порлоқ келажаги ва равнақи йўлида бошла-
ган барча ишларингизда муваффақиятлар, халқингизга эса омон-
лик ва фаровонлик тилайман.

Наврўз ҳар бир хонадонга тўкинлик ва бахт келтирсин!
Ҳурмат билан,

Қосим-Жомарт ТОҚАЕВ,
Қозоғистон Республикаси Президенти

* * *

Ўзбекистон Республикаси 
Президенти
Шавкат Мирзиёев 
Жаноби Олийларига

Ҳурматли Шавкат Миромонович!
Наврўз байрами билан Сизни чин дилдан қутлайман.
Янги йил бошланиши рамзи, тинчлик ва ҳамжиҳатликка чақириқ 

бўлган Наврўз айёми қардош халқларимизга барака ва фаровонлик 
келтирсин.

Жорий йил давлатларимиз учун тараққиёт йили бўлишига ишо-
наман. Қирғизистон ва Ўзбекистон ўртасидаги муштарак маънавий 
қадриятлар, дўстлик ва стратегик шерикликка асосланган кўп қир-
рали муносабатлар изчил ривожланаверсин.

Муҳтарам Шавкат Миромонович, Сизга мустаҳкам соғлиқ, дав-
латчилик фаолиятингизда муваффақиятлар, қардош Ўзбекистон 
халқига эса тинчлик-осойишталик ва порлоқ келажак тилайман.

Ҳурмат билан,
Садир ЖАПАРОВ,

Қирғиз Республикаси Президенти

* * *

Ўзбекистон Республикаси 
Президенти
Шавкат Мирзиёев 
Жаноби Олийларига

Муҳтарам Шавкат Миромонович!
Наврўз халқаро байрами кириб келгани муносабати билан эзгу 

тилакларимни изҳор этиб, Сизни ва юртингизнинг дўст халқини са-
мимий муборакбод этаман.

Ушбу қадим айёмнинг бунёдкорлик руҳи ва маънавий илдизлари 
бугунги замонда алоҳида аҳамият касб этмоқда.

Наврўзга хос бўлган дўстлик ва биродарлик, ўзаро англашув, 
ҳурмат ва кўмак анъаналари бизни тинчликни янада мустаҳкам-
лашга, халқларимизнинг фаровон ҳаёти ва келажагини таъмин-
лашга биргаликдаги саъй-ҳаракатларимизни йўналтиришга даъват 
этмоқда.

Ишончим комил, мамлакатларимиз янги орзу-ниятлар билан 
Наврўзнинг ўчмас қадриятларига амал қилган ҳолда, стратегик ше-
риклик ва иттифоқчилик доирасида яхши қўшничилик ва ўзаро ман-
фаатли ҳамкорлик муносабатларини бундан буён ҳам кенгайтириб 
борадилар ва ривожлантирадилар.

Баҳорнинг ушбу қувончли кунларида Сизга, ҳурматли Шавкат 
Миромонович, мустаҳкам соғлиқ ва муваффақиятлар, биродар 
Ўзбекистон халқига эса тинчлик-осойишталик, фаровонлик ва 
барқарор равнақ тилаб қоламан.

Наврўз муборак!
Ҳурмат билан,

Эмомали РАҲМОН,
Тожикистон Республикаси Президенти

* * *

Ўзбекистон Республикаси 
Президенти
Шавкат Мирзиёев 
Жаноби Олийларига

Ҳурматли Шавкат Миромонович!
Сизга ва қардош Ўзбекистон Республикаси халқига Наврўз 

халқаро байрами муносабати билан самимий табрикларим ва энг 
эзгу тилакларимни йўллаш мен учун шараф.

Табиат уйғониши, янгиланиш ва бунёдкорлик даракчиси бўл-
ган Наврўз ўзида умуминсоний қадриятлар — тинчликсеварлик, 
инсонпарварлик ва яхши қўшничиликни мужассам этади. Умумий 
меросимиз бўлмиш ушбу айём халқларимизни яқинлаштиришда 
муҳим ўрин тутади ва давлатларимиз ўртасидаги ишончли муноса-
батларнинг мустаҳкамланишига хизмат қилади.

Ушбу файзли байрам Сизга ва юртингизнинг бутун халқига 
қувонч, бахт-саодат ва фаровонлик олиб келсин!

Чуқур ҳурмат ила,

Сердар БЕРДИМУҲАМЕДОВ,
Туркманистон Президенти

* * *

Ўзбекистон Республикаси 
Президенти
Шавкат Мирзиёев 
Жаноби Олийларига

Муҳтарам Шавкат Миромонович!
Сизни ва қардош Ўзбекистон халқини ўз номимдан ва Озарбай-

жон халқи номидан кириб келган Наврўз байрами билан муборак-
бод этаман.

Табиатдаги абадий уйғунликни ифода этувчи ушбу миллий 
байрам халқларимизнинг инсоният маданиятига қўшган қимматли 
ҳиссасидир. Янгиланиш, ёшариш ва гўзаллик рамзи бўлмиш ушбу 
айём қалбларни нурга тўлдириб, ўзаро англашув, дўстлик ва ҳам-
жиҳатликни тараннум этади.

Сизнинг 2023 йил 1-3 март кунлари Озарбайжонга, Боку шаҳри-
га Қўшилмаслик ҳаракати Мулоқот гуруҳининг COVID-19 га қарши 
курашиш бўйича саммитида иштирок этиш учун амалга оширган 
ташрифингизни юксак қадрлайман, ўзаро ишонч руҳида ўтган учра-
шувимизни мамнуният билан эслайман.

Бой маънавий меросга эга қардош халқларимиз фаровонлиги 
йўлида ҳамда шериклигимиз ва ҳамжиҳатлигимизни асраб-авай-
лаш, доимо мустаҳкамлаб бориш мақсадида биргаликдаги саъй-ҳа-
ракатларимизни давом эттиришимизга ишончим комил.

Ушбу қутлуғ кунларда Сизга ва оилангизга мустаҳкам соғлиқ ва 
бахт-саодат, биродар Ўзбекистон Республикасининг равнақи йўли-
даги олий давлатчилик фаолиятингизда муваффақиятлар тилай-
ман.

Ҳурмат билан, 
Илҳом АЛИЕВ,

Озарбайжон Республикаси Президенти

* * *

Ўзбекистон Республикаси 
Президенти
Шавкат Мирзиёев 
Жаноби Олийларига

Эсар Наврўз шамоли еллари ёрим кўчасидан,
Ёқ эй кўнгил чироғини истасанг гар мадад ундан.
Этакдан ғам ғуборин қоққани чиққин далаларга,
Кириб гулзор аро ўрган ғазал ёзмоқни булбулдан.

(Ҳофиз Шерозий)

Табиатнинг уйғониши ва хижрий-шамсий 1402 йилнинг бошлани-
ши, қадимий Наврўзнинг кириб келиши муносабати билан Сиз, Жа-
ноби Олийлари ва мамлакатингизнинг азиз халқини чин юракдан 
муборакбод этишдан бениҳоя мамнунман.

Баҳор она ер ва табиатнинг ўзгариш палласи, янгиланиш ва 
қайта жонланиш фасли, тафаккур аҳлининг борлиқ оламнинг 
улуғвор табиий жилваларидан бирини мушоҳада айлаш восита-
сида ўз Парвардигорининг жамолини кўриш томон интилишла-
ридан бир нишонадир. Бир неча минг йиллик тарихга эга бўлган 
бой маданият ва цивилизация рамзи ҳамда меҳр-муҳаббатга 
тўла кўҳна удум бўлмиш Наврўз эса ишқ-муҳаббатни эсга солув-
чи, ям-яшиллик ва мусаффоликдан хабар берувчи, қалбларни 
уйғотувчи ҳамда Яратганнинг завол топмас куч-қудратидан белги 
берувчи бир ҳодисадир.

Қутлуғ Наврўз шарофати билан одамларимизда ва уларнинг 
қалбларида улкан ўзгаришлар юз беради. Наврўздан илдиз ол-
ган азалий тарихий-маданий муштаракликлар воситасида мам-
лакатларимиз ўртасидаги ўзаро дўстона муносабатларни ривож­
лантириш ва чуқурлаштириш орқали халқларимиз тараққиёти ва 
фаровонлиги йўлида қадам ташлаймиз, деб умид қиламан. Бу 
йўналишда Эрон Ислом Республикаси минтақа ва жаҳонда тинчлик 
ҳамда барқарорликни мустаҳкамлаш мақсадида Наврўз маданий 
минтақасининг барча мамлакатлари билан янада кўпроқ ҳамкорлик 
қилишга тайёрдир.

Қодир Эгамдан Сиз, Жаноби Олийларига соғлиқ ва муваффақи-
ят, дўст ва биродар Ўзбекистон халқига эса бахт-саодат ва фаро-
вонлик ато этишини сўраб, янги йилнинг барча учун хайр-баракага 
тўла йил бўлишини тилаб қоламан.

Иброҳим РАИСИЙ,
Эрон Ислом Республикаси Президенти

* * *

Ўзбекистон Республикаси 
Президенти
Шавкат Мирзиёев 
Жаноби Олийларига

Ассалому алайкум ва раҳматуллоҳи ва баракотуҳу,
Сиз, Жаноби Олийларига ўз саломларимизни ва самимий ти-

лакларимизни мамнуният билан йўллаб, Сизга омад ва зафарлар 
тилаймиз.

Наврўз байрами муносабати билан Аллоҳ Таолодан ушбу йилни 
хайр-барака йили бўлишини, биродар юртингиз ва халқингиз риво-
жи йўлида қилаётган барча саъй-ҳаракатларингиз амалга ошишини 
ҳамда Сизга узоқ умр ва бахт-саодат ато этишини сўраб қоламиз.

Байрамингиз муборак бўлсин!
Самимий эҳтиромлар ила,

Шайх Муҳаммад бин Рошид Ол МАКТУМ,
Бирлашган Араб Амирликлари 
Вице-президенти, Бош вазири, 

Дубай амирлиги ҳокими

* * *

Шунингдек, 
Туркия Республикаси Президенти Режеп Таййип ЭРДОҒАН,
Саудия Арабистони Подшоҳи Салмон бин Абдулазиз Ол САУД,
Грузия Президенти Саломе ЗУРАБИШВИЛИ,
Ироқ Республикаси Президенти Абдуллатиф РАШИД,
Саудия Арабистони Валиаҳди, Вазирлар Маҳкамаси Раиси

Муҳаммад бин Салмон бин Абдулазиз Ол САУД,
Туркий давлатлар ташкилоти

Бош котиби Кубаничбек ОМУРАЛИЕВ,
Иқтисодий ҳамкорлик ташкилоти Бош котиби Ҳусрав НОЗИРИЙ,
Кавказ мусулмонлари идораси раиси, шайхулислом Оллоҳшукур 

ПОШШОЗОДА ва бошқалар табрик йўллаган.

Қутловлар келиши давом этмоқда.

Бу йилги Наврўз байрамининг бош тадби-
ри “Янги Ўзбекистон” боғида ташкил этилди.

Муаззам боғ сари автобусларда йўл олган 
юртдошларимиз қалбида қувонч ва фахр ҳис-
си жўш ураётганини сезасиз. Улар орасида 
сенаторлар, депутатлар, ҳукумат аъзолари, 
давлат ва жамоат арбоблари, илм-фан, мада-
ният ва санъат намояндалари, тадбиркорлар, 
нуронийлар, ёшлар, ҳудудлардан келган меҳ-
монлар, хуллас, кенг жамоатчилик вакиллари 
бор. Лекин боғ томон кетаётган автоуловда бу 
муҳим эмас. Муҳими, улар бир оила аъзоси-
дек суҳбатлашиб кетмоқда, бугунги ҳаёт ва 
эртанги келажак ҳақида фикрлар айтилади. Бу 
ҳақда сал кейинроқ тўхталамиз...

Байрам тадбирида Президентимиз 
Шавкат Мирзиёев иштирок этиб, халқимизга 
Наврўз табригини йўллади.

— Биз бугун юртимизда Янги Ўзбекис
тонни — инсон эркин, озод ва фаровон 
яшайдиган жамият ва давлатни барпо 
этиш йўлида фидокорона меҳнат қил-
моқдамиз. 

Янги Ўзбекистон ғояси — бу 36 мил-
лионли катта халқимизнинг азму қарори, 
унинг ҳаёт мазмунидир.

Бу олижаноб мақсад Наврўзи олам 
фалсафаси ва қадриятлари билан ғоят 
уйғун ва ҳамоҳангдир, — деди давлатимиз 
раҳбари.

Дарҳақиқат, катта ислоҳотлар — халқи-
миз орзу-умидларини рўёбга чиқариш йўли-
дамиз. Жорий йил мамлакатимиз ҳаётида 
жуда катта ўзгаришлар билан бошланди. 
Маъмурий ислоҳотлар амалга оширилди, 
“Инсонга эътибор ва сифатли таълим йили” 
бўйича давлат дастури, Тараққиёт страте-
гиясида белгиланган вазифаларни жадал 
бажариш учун муҳим қарорлар қабул қи-
линди. Янги таҳрирдаги Конституциямизни,  

НАВРªЗ — ТИМСОЛ ВА РАМЗЛАРДА 
ШОДЛИК ЙИЛИ МУЖДАЛАРИНИ ОЛИБ КЕЛАДИ

Эҳтиром

янги
тошкент 
бо²лари

Инсон деган осмонидан ерга тушса,
Юрагида орзу ёққан қўрга тушса,
Асли тош ҳам гуллаб кетар зўрга тушса,
Эл сардори ўзи экиб, элни чорлар,
Янги Тошкент бағридаги янги боғлар.

Одамийлик диёрининг янги боғи,
Теграсида кўҳна Чотқол тизма тоғи.
Бу — ўзбекнинг меҳри ёққан дилчироғи,
Бургут бўлсанг, елка тутар бизнинг тоғлар,
Янги Тошкент бағридаги янги боғлар.

Боболардан мерос бизга эзгу амал,
Соҳибкорлик, боғбонлик — бу мангу амал,
Шундай яшаб келган ахир ўзбек азал,
Аё дўстлар, сизу бизни чин сўроқлар,
Янги Тошкент бағридаги янги боғлар.

Бобом Темур боғбонларнинг пири бўлар,
Боғларининг номидан ҳам ифор елар,
Олти аср оша бизга нури келар,
То ҳаёт бор — экканларни эл ардоқлар,
Янги Тошкент бағридаги янги боғлар.

Мир Алишер шеъриятин ўзи боғдир,
Мирзо Бобур деса, миллат кўкси тоғдир,
Бундай боғлар аждодлардан хуш сабоқдир,
Шояд, улар руҳин шодлар ушбу чоғлар,
Янги Тошкент бағридаги янги боғлар.

Бежиз айтмас — бепарвонинг боғи бўлмас,
Юз йил яшар — юрт ишига чоғи бўлмас,
Боғ яратган яшнаб яшар, асло ўлмас,
Кўкартирган аввал ўзин кўнглин чоғлар,
Янги Тошкент бағридаги янги боғлар.

Покликнинг ҳам оҳанги бор, қулоқ солсанг,
Худо хушлар бир туп ниҳол эка олсанг,
Бир майсанинг қошида тиз чўка олсанг,
Ёқиб қолар ўзингга ҳам бу титроқлар,
Янги Тошкент бағридаги янги боғлар.

Янги Тошкент — янги орзу висолидир,
Ўзбекистон, ўзбек халқин камолидир,
Юрт эгасин эзгу иши, аъмолидир,
Бўлса биздек бўлар асли кўкси тоғлар,
Янги Тошкент бағридаги янги боғлар!

Маҳмуд ТОИР,
Ўзбекистон халқ шоири

кенг жамоатчиликнинг қизғин ва фаол муҳо-
камасидан сўнг, умумхалқ референдуми 
асосида қабул қилишга келишиб олинди. 

Давлатимиз раҳбари жорий йил 30 апрель 
куни бўлиб ўтадиган муҳим сиёсий тадбирда 
юртдошларимиз юксак сиёсий тафаккур ва ма-
даниятини намоён этишига ишонч билдирди.

Маълумки, Президентимиз ташаббуси 
билан 22 март — мамлакатимизда Маҳал-
ла тизими ходимлари куни сифатида белги-
ланган. Бу байрамнинг Наврўз куни нишон-
ланиши ҳам бой тарих, узвий ва тизимли 
ривожланиш йўли билан боғлиқ. Аслида, 
юртимиз маҳаллаларида амалга оширила-
ётган ислоҳотлар халқимизнинг кўп йиллик 
орзу-умидларини рўёбга чиқариш, муно-
сиб ҳаёт тарзини мустаҳкамлаш йўлидаги 
залворли дадил ва ишончли қадамлардир.

Давлатимиз раҳбари маҳалла тизими 
ходимларини ҳам байрам билан алоҳида 
қутлади.

Наврўзни ёшлик фасли, қувватланиш 
манбаи ҳам дейишади. Зеро, бу тушунчалар 
бир-бирига ғоят яқин ва муштаракдир. 

Бугун Янги Ўзбекистон ёшларида шу қудрат 
ва азму шижоат мужассам. Улар эришаётган 
оламшумул ютуқлар биз танлаган ёшлик йў-
лининг маҳсули сифатида бўй кўрсатади.

Президентимиз футбол бўйича Осиё 
чемпиони бўлган Ўзбекистон ёшлар терма 
жамоасини, ўн саккиз ёш тоифасида хоккей 
бўйича Осиё чемпионлигини қўлга киритган 
ёшларимизни, яқинда Тошкентда хотин-қиз-
лар ўртасида ўтказилган халқаро турнир-
да иккинчи ўринни эгаллаган истеъдодли 
шахматчи қизимиз Нилуфар Ёқуббоевани 

ғалаба билан табриклаб: “Мен бир фикрни 
такрор ва такрор айтишдан чарчамайман 
— ҳар томонлама соғлом ва баркамол, 
билимли ва серғайрат ёшларимиз энг 
юксак марраларни эгаллашлари учун биз 
барча имконият ва шароитларни яратиб 
берамиз”, деди. 

Байрам тадбирида иштирок этаётган 
ёшларнинг юз-кўзида балққан қувонч, ғурур-
ифтихор, шижоат руҳидан кўринадики, ҳали 
улар юртимиз шаъни учун курашиб, шуҳра-
тимизни дунёга янада кенг таратади.

...Автобусдаги суҳбатга қайтсак. Биз 
билан ёнма-ён келаётган самарқандлик 
меҳмон “Янги Тошкент ҳам шу томон-
да қуриладими?”, деб сўрайди атрофга 
завқ билан тикилиб. “Ҳа, шу атрофда қу-
рилади”, деймиз. “Бу томонларнинг ҳавоси 
тоза, шифобахш. Кўпчилик шу ҳавоси учун 
ҳам Қибрай томонга ошиқ”, дейди яна бир 
шеригимиз.  

Халқимиз қутлуғ айём Наврўз, муқаддас 
Рамазон ойи арафасида бошланган ҳар қан-
дай эзгу иш хайрли бўлишига ишонади. Янги 
Тошкент шаҳри қурилишига айнан шу кун-
ларда тамал тош қўйилгани ҳам шу ишонч 
фалсафаси билан йўғрилгани фаровон ке-
лажагимиздан дарак беради.

Бу йилги Наврўз ана шу ислоҳотлар би-
лан ҳамоҳанг келгани ҳам Термизий бобо-
миз айтган шодлик йилидан бир муждадек 
гўё. Яна бир гап. Табиатга уйқу ҳисси асло 
хос эмас. Унинг ҳар нафаси ҳаёт белгиси. 
Шундандир, инсон ҳамиша табиат билан 
уйғун, ҳамнафас ва уйғоқ яшашга интилади. 
Наврўз ана шу азалий интилиш ҳиссининг 
бошламаси сифатида ҳам доим қадр топиб 
келган. 

Мана шу туйғу бизни янада фаол бўлишга 
ундайди. Шу маънода, айтиш жоизки, бугун 
жамиятимизнинг янги қиёфаси шаклланди, 
халқимиз дунёқараши ўзгарди. Унинг са-
марасини ўз ҳаётимизда, кўча-кўйда, обод 
маҳаллаларда, оилалардаги тўкислик муҳи-
тида, халқимиз ҳамжиҳатлиги руҳида ҳар 
куни сезамиз.

Президентимиз байрам тадбирида ишти-
рок этаётган хорижий давлатлар элчилари, 
халқаро ташкилотлар вакиллари, уларнинг 
мамлакатлари ва халқларига ҳам эзгу тилак­
ларини йўллади.

...Байрам саҳнасида чорлов мусиқаси янг­
райди, халқимиз қадриятлари ва бунёдкор-
лик руҳидан яралган куй-қўшиқлар таралди. 
Шу тариқа байрам катта концерт дастури би-
лан якунланди. Наврўз шукуҳи ва жўшқинли-
ги эса юртдошларимиз қалбига кўчди.

Шундан сўнг Президент Шавкат Мирзиёев 
миллий маданият марказлари ва халқ ама-
лий санъати кўргазмаларини кузатди. Бай-
рамга келган одамлар билан суҳбатлашиб, 
уларни табриклади.

Наврўз шукуҳи ва байрам тантаналари 
юртимиз бўйлаб давом этмоқда.

Улуғбек АСРОРОВ,
“Янги Ўзбекистон” мухбири

Саидова Дилбар — Шароф Рашидов тума-
нидаги “Жиззахлик” маҳалла фуқаролар йиғи-
нининг жамоатчилик кенгаши фаоли, Жиззах 
вилояти

Сайдуллаев Сайдислом Хабибуллаевич —  
Бўка туманидаги “Ёқутхон-Саид” фермер хўжа-
лиги бошлиғи, Тошкент вилояти

Сайфуллаев Талип Вахабович — 
Яккасарой тумани маҳалла ва нуронийлар-
ни қўллаб-қувватлаш бўлими бошлиғининг 
маслаҳатчиси, Тошкент шаҳри

Шаймуратов Ибодулла Ақанович — 
Бандихон туманидаги “Қалдирғоч” маҳал-
ла фуқаролар йиғини раиси, Сурхондарё  
вилояти

Шомуротов Тавакал Эргашевич — Марҳа-
мат туманидаги “Бобохуросон” маҳалла фуқа-
ролар йиғини раиси, Андижон вилояти

“Дўстлик” ордени билан
Абдуллаев Анвархон Ахмадхонович —  

Косонсой туманидаги “Аҳмадхон ҳожи 
Косоний” фермер хўжалиги бошлиғи, Наман-
ган вилояти

Аширова Ойсара Тоировна — Кармана ту-
манидаги “Дўрман” маҳалла фуқаролар йиғи-
нининг маънавий-маърифий ишлар бўйича 
кенгаши фаоли, Навоий вилояти

Бегмуратов Жумабай Нургелдиевич — 
Тўрткўл туманидаги “Оққамиш” овул фуқаролар 
йиғини раиси, Қорақалпоғистон Республикаси

Бўлтаков Сайдалим — Зафаробод тума-
нидаги “Лолазор” қишлоқ фуқаролар йиғини 
раиси, Жиззах вилояти

Ўзбекистон Республикаси Президентининг
ф а р м о н и

МА²АЛЛА ТИЗИМИ ХОДИМЛАРИ КУНИ МУНОСАБАТИ БИЛАН 
БИР ГУРУ² ЮРТДОШЛАРИМИЗНИ МУКОФОТЛАШ Тª¡РИСИДА

Жалилов Шухрат Умирзакович — Сардоба 
туманидаги “Қўрғонтепа” маҳалла фуқаролар 
йиғини раиси, Сирдарё вилояти

Исроилова Махфузахон Нумановна — 
Хўжаобод туманидаги “Саноатчилар” маҳалла 
фуқаролар йиғини хотин-қизлар фаоли, Анди-
жон вилояти

Нарзиева Гулнора Абдуллаевна — 
Қоровулбозор туманидаги “Бўзачи” маҳалла 
фуқаролар йиғини раиси, Бухоро вилояти

Одиров Нурилло Зиядуллаевич — Косон 
туманидаги “Эсабой” маҳалла фуқаролар йиғи-
ни раиси, Қашқадарё вилояти

Рамазанова Дурдона Ахмедовна — Янги­
бозор тумани аёллар маслаҳат кенгаши раи-
си, “Оқила аёллар” ҳаракати фаоли, Хоразм 
вилояти

Рузиева Татьяна Викторовна — Термиз 
шаҳридаги “Темур Термиз сервис” профессио-
нал бошқарув компанияси раҳбари, Сурхондарё 
вилояти

Сайфуллаев Шуҳрат Ҳошимович — 
Қўшработ туманидаги “Соҳибкор” маҳалла 
фуқаролар йиғини раиси, Самарқанд вилояти

Юлбарсов Акрамжон Астанакулович — 
Фарғона вилояти нуронийлар жамоатчилик 
кенгаши фаоли

II даражали “Соғлом авлод учун” 
ордени билан

Алматова Уктам Абдуллаевна — Сергели 
туманидаги “Бирдамлик” маҳалла фуқаролар 
йиғини раиси, Тошкент шаҳри

Зияева Зухра Джабар қизи — Данғара 
туманидаги “Арзиктепа” маҳалла фуқаро-
лар йиғини хотин-қизлар фаоли, Фарғона 
вилояти

II даражали “Саломатлик” 
ордени билан

Бобоқулова Холбека Нормурадовна — 
Чироқчи туманидаги “Ўзбекистон” оилавий ши-
фокорлик пункти патронаж ҳамшираси, Қашқа-
дарё вилояти

Шеримбетова Алтинкул Серикбаевна —  
Томди туманидаги “Қулимбет” оилавий ши-
фокорлик пункти катта ҳамшираси, Навоий 
вилояти

“Содиқ хизматлари учун” 
медали билан

Захидов Элёрбек Тохтасинович — 
Жалақудуқ тумани ички ишлар бўлимининг жа-
моат хавфсизлиги хизмати профилактика катта 
инспектори, Андижон вилояти

Худайбердиев Жахонгир Абдуллаевич — 
Қуйи Чирчиқ тумани ички ишлар бўлимининг 
1-ички ишлар бўлинмаси профилактика катта 
инспектори, Тошкент вилояти

“Жасорат” медали билан
Хакимов Азимжон Мамирджонович — 

Фарғона тумани “Бўстон” маҳалла фуқаро-
лар йиғинидаги пойабзал таъмирлаш устаси, 
Фарғона вилояти

Юсупов Улугбек Долмуротович — 
Пастдарғом тумани “Зангибойи” маҳалла 
фуқаролар йиғинидаги электр пайвандловчи, 
Самарқанд вилояти

“Соғлом турмуш” медали билан
Алламуратова Шарафат Шариповна — 

Жарқўрғон туманидаги “Қорабуро” маҳалла 

фуқаролар йиғини хотин-қизлар фаоли, 
Сурхондарё вилояти

Кулмирзаева Мелихол Узаковна — Қарши 
туманидаги “Талликурон” маҳалла фуқаро-
лар йиғини хотин-қизлар фаоли, Қашқадарё 
вилояти

Юнусова Рахима Лутпитдиновна — 
Наманган шаҳридаги “Баркамол авлод” 
болалар мактаби тўгарак раҳбари, Наманган 
вилояти

“Келажак бунёдкори” 
медали билан

Абдурасулов Жўрабек Эркинович —  
Олот тумани “Халқобод” маҳалла фуқаролар 
йиғинидаги ёшлар етакчиси, Бухоро вилояти

Қурбонов Зиёдулла Ботирович — Жомбой 
тумани “Катта қишлоқ” маҳалла фуқаро-
лар йиғинидаги ёшлар етакчиси, Самарқанд 
вилояти

“Шуҳрат” медали билан
Абдиманнопов Абдулхафиз Абдухоши-

мович — Андижон тумани “Саддатаги” маҳал-
ла фуқаролар йиғинидаги ҳоким ёрдамчиси, 
Андижон вилояти

Атауллаев Одилжон Касимович — 
Нурафшон шаҳри “Чиғириқ” маҳалла фуқаролар 
йиғинидаги ҳоким ёрдамчиси, Тошкент вилояти

Жўрабоев Хуршид Абдувалиевич — 
Нуробод тумани “Жом” маҳалла фуқаролар 
йиғинидаги ҳоким ёрдамчиси, Самарқанд 
вилояти

Имамов Санжарали Толкинович — Чилон-
зор туманидаги “Лаззатли таом зираворлари” 
масъулияти чекланган жамияти бош директори, 
Тошкент шаҳри

Норбоев Ўткурбек Соҳаталиевич — Поп 
туманидаги “Соҳибкор” маҳалла фуқаролар 
йиғини раиси, Наманган вилояти

Рахимов Жамшид Орифжонович — 
Мингбулоқ тумани “Мустақиллик” маҳалла 
фуқаролар йиғинидаги ёшлар етакчиси, Наман-
ган вилояти

Рахимова Нигара Атабековна — 
Элликқалъа тумани “Қирққизобод” маҳалла 
фуқаролар йиғинидаги касб-ҳунарга ўқитиш 
маркази ишлаб чиқариш таълими устаси, тикув-
чи, Қорақалпоғистон Республикаси

Холматов Иброхимжон Уктамович — 
Учкўприк туманидаги “Катта Қашқар” маҳалла 
фуқаролар йиғини раиси, Фарғона вилояти

Худайберганова Радхо Аллабергановна —  
Урганч тумани “Туркманлар” маҳалла фуқа-
ролар йиғинидаги ёшлар етакчиси, Хоразм 
вилояти

Ҳамраев Ҳомиджон Бозорович — Ховос 
туманидаги “Ховособод” маҳалла фуқаро-
лар йиғинининг жамоатчилик кенгаши фаоли, 
Сирдарё вилояти

Ўзбекистон Республикаси
         Президенти                               Ш. МИРЗИЁЕВ

Тошкент шаҳри,
2023 йил 22 март

Юртимизда сўнгги йилларда амал-
га оширилаётган изчил ислоҳотлар са-
марасида маҳалла институтининг жа-
миятимиздаги, инсон ҳаётидаги ўрни 
тобора юксалиб бормоқда. Тараққиёт 
стратегиясининг биринчи мақсадида ҳам 
айнан маҳалла институти фаолиятининг 
самарадорлигини ошириш, уни жамоат­
чилик бошқаруви ва назоратининг таянч 
бўғинига айлантириш билан боғлиқ вази-
фалар белгилангани ушбу бебаҳо қад­
риятимизнинг юртимиз тараққиётини юк-
салтиришда тутган алоҳида аҳамиятини 
яққол намоён этади. 

Президентимиз Олий Мажлис ва 
Ўзбекистон халқига Мурожаатнома-
сида бу хусусда тўхталиб, маҳалла — 
тинчлик ва осойишталик пойдевори, 
аҳиллик ва ҳамжиҳатлик, маърифат 
ва тарбия қўрғони экани, шунинг учун 
ҳам бундан буён давлат инвестиция 
дастурлари маҳалла даражасига туши-
рилишини қайд этгани замирида ҳам 
улкан маъно мужассам. 

            
Ижтимоий-иқтисодий 

муаммоларни жойида ҳал 
этиш зарурати

Сир эмас, яқин йилларгача аҳоли ўзи-
ни қийнаётган, ҳаёт кечириш учун зарур 
бўлган йўл, сув, свет, газ ва бошқа ма-
салаларга ечим излаб турли идоралар-
га қатнар, борганда ҳам муаммоларга 
ечим топиш масаласида бирор натижа 
кўзга ташланмас эди. Бу муаммолар-
нинг ечими сифатида Халқ қабулхонаси 
ва турли идораларнинг қабулхоналари 
ташкил этилгани айни муддао бўлди. Шу 
билан бирга, барча раҳбарлар маҳалла-
ларга бориб ўз соҳаси бўйича аҳолини 
қийнаётган муаммоларни ўрганиши ва 
уни жойида ҳал этиши бўйича тизим 
яратилгани ўз самарасини бермоқда. 

Ўтган йил аҳоли эътирозига сабаб 
бўлаётган муаммоларни аниқлаш ва жо­
йида ҳал этиш мақсадида ташкил этилган 
ана шундай сайёр қабулларда қарийб 30 
минг фуқаронинг мурожаати ечим топ-
ган. Маҳалла раислари 1 миллион 800 
мингдан зиёд хонадондаги ижтимоий-маъ-
навий муҳитни ўрганди ва аниқланган 
муаммоларнинг ечимини топиш чоралари 
кўрилди. “Ташаббусли бюджет” лойиҳаси 
доирасида ҳам маҳаллалар ҳаётига оид 
кўплаб масалалар ҳал этилди. 

Мурожаатномада бу жабҳадаги 
ишлар жорий йил ҳам изчил давом эти-
ши, жумладан, 2023 йилда аҳоли то-
монидан таклиф берилган сув, электр 
энергияси, йўл, мактаб каби йўнали-
шлар бўйича лойиҳалар учун қарийб 
3 баробар кўп, яъни 8 триллион сўм 
йўналтирилиши қайд этилди. Маҳалла 
ўзининг муаммосини мустақил ҳал эти-
ши учун “Маҳалла бюджети” тизими жо-
рий этилмоқда. Бунинг учун мол-мулк 
ва ер солиқларининг бир қисми маҳал-
ланинг ўзида қолади. 

Маҳаллаларда дафтарлар юритиш 
орқали аҳоли муаммоларини ҳал қилиш 
борасида амалга оширилаётган ишлар 
ҳам камбағалликни бартараф этиш, 
оилаларнинг даромадини оширишда ўз 
самарасини бермоқда.Ўтган йил “Темир 
дафтар”, “Аёллар дафтари”, “Ёшлар даф-
тари”га киритилган 11,9 минг ногирон-
лиги бўлган ишсиз шахсларга субсидия 
ажратилди. Табиийки, бу имкониятлар 
ижтимоий-иқтисодий муаммоларни жой-
ида ҳал этиш, халқимизни рози қилишда 
муҳим аҳамият касб этади. 

“Маҳаллабай” ишлаш 
тизими самараси

Президентимиз ташаббуси билан юр-
тимизда “маҳаллабай” ишлаш тизимини 
амалиётга жорий этиш ишлари бошланга-
нига ҳали кўп вақт бўлмади. Бу борадаги 
ишларни ташкил этиш мақсадида барча 
маҳаллаларда янги мутахассислар — 
ҳоким ёрдамчилари, ёшлар етакчиси, 
хотин-қизлар фаоли иш бошлади. Бу ти-
зимнинг жорий этилиши ҳар бир инсон-
нинг дардини тинглаш, муаммоларини 
ечишга кўмаклашиш, айниқса, аҳолининг 
тадбиркорлик қилиш, ҳалол меҳнат қилиб 
тирикчилигини яхшилаш, одамларни қий-
наётган муаммоларни аниқлаб ечимини 
топиш йўлида муҳим қадам бўлди. 

Айниқса, тадбиркор бўламан, ҳалол 
меҳнат ортидан яхши даромад топиб, 
ўзимнинг ҳам, маҳалладошларимнинг 
ҳам ҳаётини яхшилашга ҳисса қўша-
ман, деган ниятда юрган юртдошлари-
миз ўз интилишини рўёбга чиқариши 
учун катта имконият бўлди. Бунинг на-
тижасида маҳаллаларда тадбиркорлик 
муҳити ривожланяпти, аҳоли бандлиги 
таъминланиб, юртимиздаги ислоҳот-
лардан баҳрамандлик даражаси ошиб 
бормоқда. Маълумотларга кўра, ўтган 
йили маҳаллаларда хизмат кўрсатиш ва 
сервис соҳаси ривожланиши натижасида  
20 турдаги янги фаолият йўналиши ва 90 
мингдан кўпроқ янги иш ўрни яратилган. 
179 мингга яқин кишига тадбиркорлик 
учун, 388 мингдан зиёд кишига оилавий 
тадбиркорликни ривожлантириш бўйича 
кредит ажратилган. Ишсиз бўлган 195 
мингдан ортиқ юртдошимиз тадбиркор-
лик ва касб-ҳунарга ўқитилди. 

Бу ўзгаришларни Бухоро вилоятининг 
Қоракўл тумани маҳаллалари ҳаётида 
ҳам сезиш қийин эмас. Дўстлик маҳал-
ласи тумандан ўтувчи катта йўл бўйида 
жойлашган. Ҳудудда қад ростлаган янги 
инфратузилмаларни кўриб маҳаллада 
ҳаёт нечоғлиқ жонланиб кетганига ишонч 
ҳосил қилиш мумкин. Маҳалладаги ҳо-
ким ёрдамчиси Рустам Чориевнинг ай-
тишича, сўнгги бир йилда бу ерда йигир-
мага яқин кичик тадбиркорлик субъекти 
ташкил этилган. 

“Абай нон” кичик корхонаси раҳбари 
Акбар Абдуллаевни маҳалладошлари 
новвой сифатида танийди. У шу вақтгача 
хонадонида кунига нари борса 100-150 
нон ёпиб сотарди. Ҳоким ёрдамчиси иш 
бошлагач, унга иш фаолиятини кенгайти-
ришни таклиф қилди. Тадбиркор дастлаб 
бундан бир оз чўчигандай бўлди. Негаки, 
малакали новвойларни топиш, уларга 
янги технологиялар асосида иш ўргатиш, 
энг муҳими, маҳсулотни сотадиган бозор 
топиш осон иш эмас эди. 

Ҳоким ёрдамчиси тадбиркорга бу бо-
рада тумандаги барча тузилмалар ёр-
дам беришини айтганидан кейин ишлар 
жонланиб кетди. Ҳозирги кунда “Абай 
нон” корхонаси кунига 6 минг донадан 
кўпроқ нон ва патир маҳсулотини бозор-
га етказади. Бу ерда 30 ишчи уч сменада 
ишлайди. Корхонанинг Олот ва Қоракўл 
шаҳрида ҳам филиаллари бор. Ишнинг 
бундай тез ривожланаётганини кўрган 
тадбиркорда корхонани кенгайтириш, 
янги иш ўринлари яратиш истаги туғи-
лиши табиий. Ҳоким ёрдамчиси ҳам 
тадбиркорнинг бу режасини қўллаб-

қувватлади. Корхона учун янги бино қу-
ришга ер ажратилди ва кредит олишга 
ариза берилди. 

Янгитурмуш маҳалласи ҳаётида 
ҳам шундай янгиланишларни илғаш  
қийин эмас. Маҳалла аҳолиси азалдан 
талқон етиштириш ҳадисини олган. 

— Ҳудуднинг ўсиш нуқтаси сифатида 
шу соҳани танлаб 134 хонадонга 10 со-
тихдан ер бердик, — дейди маҳаллада-
ги ҳоким ёрдамчиси Шокир Шермуҳам-
мадов. — Экиндан яхши ҳосил олинди 
ва ҳар бир хонадон ўртача 25 миллион 
сўм миқдорида қўшимча даромад қилди. 
Бундан ташқари, маҳаллада оилавий 
тадбиркорликнинг бошқа йўналишлари 
ҳам ривожланяпти. Масалан, 7 хона-
дон паррандачилик бўйича кредит олди,  
9 хонадонга кичик иссиқхона қуриб берил-
ди. Жорий йилда бу ишларни янада кен-
гайтириш, оилавий тадбиркорлик, ўзини 
ўзи банд қилганларнинг иш фаолиятини 
ривожлантиришга ҳаракат қиляпмиз.

Ободлик ярашган 
манзиллар

Мамлакатимизда “Обод қишлоқ” 
ва “Обод маҳалла” дастурлари изчил  
амалга ошириб келинмоқда. Бунинг 
натижасини қишлоқ ва маҳаллаларда 
йўл-транспорт инфратузилмаси яхши-
ланаётганида кўриш мумкин.  Жойларда 
ижтимоий соҳа иншоотлари қуриляпти, 
ободонлаштириш ишлари кўлами кен-
гаяётир, хизмат кўрсатиш шохобчалари 
кўпаймоқда. Олис туман ва қишлоқларга 
ҳам ичимлик сув тармоқлари тортиляпти. 
Натижада аҳолининг турмуш шароити 
яхшиланмоқда.

Президентимизнинг  “2022-2026 йил-
ларда “Обод қишлоқ” ва “Обод маҳалла” 
дастурларини амалга ошириш чора-тад-
бирлари тўғрисида”ги қарорида белги-
ланган вазифалар амалга оширилиши 
натижасида ўтган йили 415 қишлоқ ва 
маҳаллада қурилиш, таъмирлаш ва 
ободонлаштириш ишлари амалга оши-
рилди. Хусусан, маҳаллаларнинг 4 минг 
километрдан кўпроқ ички йўллари таъ-
мирланди. Жойларда 427 сув иншооти 
қурилди ва қарийб 4 минг километр сув 
тармоғи тортилди. 

Аҳолига қулайлик яратиш мақсадида 
ҳудудларда минглаб километр узунлик-
даги электр ва газ тармоқлари модер-
низация қилинди. 1110 трансформатор, 

мингга яқин газ тақсимлаш пункти ян-
гиланди. Жойларда янги бозорлар ва 
бошқа инфратузилма иншоотлари қад 
ростлади. Кўчаларга тунги чироқлар ўр-
натилди, суғориш тизимлари яхшилан-
ди. Бу имкониятлар чекка қишлоқларда 
ҳам шаҳардан кам бўлмаган шароит 
яратишга, оилалар фаровонлигини оши-
ришга хизмат қилмоқда.

— Маҳалламизда олти ярим минг 
аҳоли яшайди, — дейди пойтахтимиз-
нинг Мирзо Улуғбек туманидаги “Азамат” 
маҳалла фуқаролар йиғини раиси Иззат 
Омонов. — Маҳаллалар инфратузил-
масини яхшилаш бўйича амалга оши-
рилаётган ишлардан халқимиз ниҳоят­
да мамнун. Ишдан кейин, дам олиш 
ва байрам кунлари маҳалла кўчалари, 
сайилгоҳлари бўйлаб сайр қилиб юрган 
одамларнинг очиқ чеҳрасидан, хотир-
жам нигоҳидан буни англаш қийин эмас. 
Мақсадимиз — аҳолига бу борада янада 
кўпроқ қулайлик яратиш ва оилаларда, 
маҳаллаларда тинчлик, осойишталик, 
ҳамжиҳатлик муҳитини янада мустаҳкам-
лашдир. Шуни инобатга олган ҳолда, 
маҳалламиздаги болалар ўйин майдон-
чалари ва спорт майдончаларини янги 
қурилмалар билан жиҳозлаяпмиз. 

Ҳудудни тоза, озода сақлаш, аҳоли 
учун имкониятларни кенгайтириш ҳам 
маҳалла фаолларининг доимий эътибо-
рида. Яқинда шинамгина кутубхона иш 
бошлади. Кўчма тиббиёт пункти ташкил 
этиш ҳам режада бор. Сабаби, оилавий 
поликлиника маҳалладан сал узоқда жой-
лашган. Ёшлар ўртасида спорт мусобақа-
лари ўтказиш ҳам анъанага айланган. Бу 
ишлар аҳоли, айниқса, ёшларнинг сало-
матлигини мустаҳкамлаш, бўш вақтини 
мазмунли ўтказишга хизмат қилади.

Юртимизнинг барча маҳаллалари-
да “Обод маҳалла” тамойили асоси-
да амалга оширилаётган ана шундай 
чора-тадбирлар туфайли ўтган йил  
11 минг гектардан кўпроқ майдон обо-
донлаштирилди. Сув йўллари тозалан-
ди, зиёратгоҳ ва қабристонлар тартибга 
келтирилди. Тўрт ярим мингдан зиёд  
кам таъминланган оилаларнинг уй-жойи 
ҳашар йўли билан таъмирлаб берилди. 
Бундай хайрли ишлар бугунги кунда ҳам 
давом этяпти.

 “Яшил макон” лойиҳаси бўйича амал-
га оширилаётган ишлар маҳаллаларни 
файзли, кўркам ва обод гўшаларга ай-
лантиришда муҳим омил бўлаётир. Айни 
кунларда бу йўналишда жойларда қизғин 
иш олиб борилмоқда. 

Бир нуроний ўн ёшга 
масъул

Маҳалла ҳақида гап борганда, авва-
ло, кўз ўнгимизда миллий ўзлигимизни 
асраш, унинг давомийлигини таъмин-
лаш, ёшларни қадриятларимизга садоқат 
руҳида тарбиялаш борасида доимо жон 
куйдирадиган фидойи нуронийларимиз 

гавдаланади. Уларнинг фикри, маслаҳа-
ти ҳар соҳада асқатади. 

Шу мақсадда “Бир нуроний ўн ёшга 
масъул” тамойилига мувофиқ, ёшлар 
маҳалладаги ҳаётий тажрибага эга бўл-
ган, замонавий фикрлайдиган фаол ну-
ронийларга бириктирилмоқда. Ўтган йил 
ана шундай фахрий маҳалла фаоллари 
150 мингдан кўпроқ ёшлар ўртасида иш 
олиб борди. Уларнинг саъй-ҳаракати 
ва пурмаъно ўгитлари ҳаёт йўлларида 
адашиб қолган минглаб ёшларнинг но-
мақбул йўлларга кириб кетишидан асра-
ди, десак муболаға бўлмайди. 

Маҳаллада кўпни кўрган меҳрибон ну-
ронийларни қамраб олган яна бир тузил-
ма бор — “Бувижонлар мактаби”. Ушбу 
жамоат гуруҳи фаоллари ўтган йил етти 
мингдан кўпроқ ёш оилалар ўртасида 
ажримнинг олдини олди. Албатта, бу бир 
қарашда оддий рақамлардек кўринади. 
Аммо бу рақамлар ортида қанчадан-қан-
ча оилаларнинг, зурриёдларнинг тақди-
ри борлиги эътиборга олинса, нуроний-
ларимизнинг юрт эртаси учун қанчалик 
куйинчаклик билан ёндашаётгани аён 
бўлади. 

Эндиликда нуронийлардан ташкил 
топган “Кексалар маслаҳати” гуруҳи 
аъзолари муаммоли оилаларга бирикти-
рилади. “Кексалар маслаҳати” гуруҳлари 
раҳбарлари эса “Нуроний” жамғармаси 
ва маҳаллий бюджетнинг қўшимча ман-
балари ҳисобидан ҳар чоракда базавий 
ҳисоблаш миқдорининг икки баробари 
миқдорида рағбатлантириб борилади.

Бундан ташқари, ўтган йил ёшлар 
тарбиясида фаол бўлган нуронийлари-
миздан 1164 нафари “Меҳнат фахрий-
си” кўкрак нишони билан тақдирланди. 
Маҳалла институтини ривожлантиришга 
ҳисса қўшаётган жамоатчилик тузилма-
лари вакиллари “Маҳалла ифтихори” 
кўкрак нишони билан мукофотланади.

Маҳалланинг 
ҳуқуқий мавқеи 

мустаҳкамланмоқда
Маҳалла кўп минг йиллик тарихга эга 

миллий давлатчилигимиз, тарих синов-
ларидан мардонавор ўтган халқимизнинг 
ўзига хос анъана ва қадриятлари, дарду 
ташвиши, орзу-умидларини ўзида акс 
эттирган  бетакрор демократик институт. 
Маҳалла фуқаролик жамияти институти 
сифатида давлат, жамиятни ва фуқарони 
бирлаштирувчи маскан ҳамда жамоатчи-
лик назоратининг асосий бўғини ҳамдир. 
Шу боис, маҳалланинг ҳаётимиздаги 
ўрни ва нуфузини юксалтириш ҳамиша 
эътиборда.

Президентимиз Конституциявий ко-
миссия аъзолари билан учрашувда 
бу масалаларга алоҳида эътибор қа-
ратиб, Асосий қонунимизда маҳалла 
институтининг мақомини, уни давлат 
томонидан қўллаб-қувватлашнинг 
муҳим йўналишларини аниқ белгилаш  

бўйича таклифларни илгари сурди. 
2022-2026 йилларга мўлжалланган  
Янги Ўзбекистоннинг тараққиёт страте-
гиясида ҳам маҳалла институти фао­
лиятининг самарадорлигини ошириш, 
уни жамоатчилик бошқаруви ва назо-
ратининг таянч бўғинига айлантириш 
вазифаси белгиланди. Шундан келиб 
чиқиб, мамлакатимизда кечаётган 
конституциявий ислоҳотлар давоми-
да халқимиз томонидан билдирилган 
таклиф ва мулоҳазалар асосида фуқа-
ролик жамиятини ривожлантиришнинг 
муҳим йўналиши сифатида маҳалла 
институтининг мавқеини янада мус­
таҳкамлашга алоҳида эътибор қара-
тилмоқда.  

— Таъкидлаш жоизки, амалдаги Конс­
титуцияда маҳалла институти давлат ҳо-
кимияти органлари тизимига кирмаса-да, 
унинг конституциявий асослари “Маҳал-
лий давлат ҳокимияти асослари” бобида 
берилган эди, — дейди Тошкент давлат 
юридик университети конституциявий 
ҳуқуқ кафедраси ўқитувчиси Жаҳонгир 
Боқиев. — Бу эса, ўз ўрнида, бир қатор 
тушунмовчиликлар, шунингдек, олимлар 
ва мутахассисларнинг ҳақли эътирозига 
сабаб бўларди. Шу боис, янги таҳрирда-
ги Конституция лойиҳасига кўра, XXI боб  
“Маҳаллий давлат ҳокимияти асослари. 
Фуқароларнинг ўзини ўзи бошқариш ор-
ганлари”, деб номланмоқда. 

Маҳалланинг мақоми Асосий қонун-
нинг тегишли бобида аниқ кўрсатилиши 
унинг мустақиллиги, давлат ҳокимияти 
органлари тизимига кирмаслиги, мил-
лий давлатчилик тизимида фуқаролик 
жамияти институти сифатида муҳим 
ўринга эгалигини яна бир бор кўрсатиб 
беради. Шунингдек, амалдаги Конститу-
цияда фуқароларнинг маҳаллага  муро-
жаат қилиш ҳуқуқи мустаҳкамланмаган. 
Ваҳоланки, сўнгги йилларда маҳалла-
ларга кўплаб ваколатлар берилди, бу-
гунги кунда Президентимиз ташаббуси 
билан йўлга қўйилган “маҳаллабай” 
ишлаш тизими натижасида аҳоли би-
лан мулоқотни йўлга қўйишда маҳалла 
институти аҳоли ва давлатни боғловчи 
“кўприк”ка айланиб улгурди. Эндилик-
да халқимиз ҳаётий масалалар билан 
кўпроқ маҳаллага мурожаат қилишга 
интилмоқда. Чунки маҳалла аҳолига энг 
яқин бўлган, аниқроғи, халқ билан чам-
барчас боғлиқ тизимдир. Шу сабабли, 
янги таҳрирдаги Конституция лойиҳаси-
нинг 40-моддасига  кўра, фуқароларнинг 
мурожаат  қиладиган давлат органла-
ри қаторида маҳалла идорасига ариза, 
шикоят ва таклиф билдириш ҳуқуқининг 
конституциявий мустаҳкамланиши 
муҳим аҳамиятга эга. 

Бундан ташқари, кўп йиллардан буён 
фуқаролик жамияти институтлари ту-
шунчаси илмий адабиётларда келтирил-
ган, лекин норматив-ҳуқуқий ҳужжатлар-
да мазкур институтнинг ҳуқуқий мақоми 
белгиланмаган, маҳалла институти ҳам 
фуқаролик жамиятининг энг муҳим инс­
титутларидан бири ҳисобланиши бўйича 
аниқ ҳуқуқий асос йўқ эди. Шундан келиб 
чиқиб, янги таҳрирдаги Конституция ло­
йиҳасининг 69-моддасига кўра, маҳалла 
фуқаролик жамияти институти сифатида 
белгиланмоқда.

Фуқаролик жамиятининг ноёб инс­
титути сифатида маҳалла мустақил-
лигининг конституциявий-ҳуқуқий ме­
ханизмини белгилаш жуда муҳим. Янги 
таҳрирдаги Конституция лойиҳасининг 
127-моддасига кўра, маҳаллий аҳами-
ятга молик масалаларни фуқароларнинг 
манфаатларидан, ривожланишнинг та-
рихий ўзига хос хусусиятларидан, шу-
нингдек, миллий қадриятлардан, маҳал-
лий урф-одат ва анъаналардан келиб 
чиққан ҳолда, қонунга мувофиқ мустақил 
равишда ҳал этишга ҳақли экани акс эт-
тирилмоқда. Шунингдек, давлат фуқаро-
ларнинг ўзини ўзи бошқариш органлари 
фаолиятини амалга ошириши учун за-
рур шарт-шароитлар яратиши, уларга 
қонунда белгиланган ваколатларини 
амалга оширишида кўмаклашиши мус­
таҳкамланмоқда. 

Конституциявий қонун лойиҳасида ўз 
аксини топган бу янгиликлар, аввало, 
инсон манфаатини, унинг ҳуқуқ ва эркин-
ликларини мустаҳкамлашда, шунингдек, 
маҳалла институтининг жамиятимиздаги 
нуфузини ошириш ва фаолиятини тако-
миллаштиришда муҳим ўрин тутади.

Бугун мамлакатимиз ҳаётида муҳим 
ўзгаришлар даври бошланмоқда. Бу — 
янги тараққиёт ва миллий юксалиш дав-
ридир. Кўп миллатли халқимиз дунёдаги 
ривожланган давлатларга хос ҳаёт дара-
жасига эришиш, адолатли, эркин ва обод 
жамият қуришдек улуғвор мақсадлар 
билан яшамоқда. Бу жараёнда маҳалла 
институти фаолиятининг самарадорли-
гини ошириш, уни жамоатчилик бошқа-
руви ва назоратининг таянч бўғинига 
айлантириш долзарб вазифадир. Зеро, 
маҳалла обод бўлса — юрт обод бўлади. 
Маҳаллада ўзгариш бўлса, бутун жамият 
ўзгаради.

22 март — Ма²алла тизими ходимлари куни

Президентимиз ташаббуси билан 2020 йил 2 мартда қабул 
қилинган қонунга мувофиқ, 22 март юртимизда маҳалла 
тизими ходимлари куни этиб белгиланган. Мамлакатимизда 
анъанавий тарзда нишонланаётган ушбу байрам яшариш ва 
янгиланиш, меҳр-оқибат айёми — Наврўз тантаналари давом 
этаётган шукуҳли кунларга тўғри келишида ҳам ўзига хос 
рамзий маъно бор. Зеро, Наврўз ва маҳалла халқимизнинг 
инсоният тафаккури хазинасига қўшган бемисл улушини, 
инсонийлик, ҳамжиҳатлик ва эзгуликни тарғиб этувчи бебаҳо 
анъаналаримизни намоён этувчи эгизак қадриятдир. 

ЯНГИ ТАРАҚҚИЁТ ВА МИЛЛИЙ ЮКСАЛИШ ДАВРИ 
ШУКУҲИ МАҲАЛЛАДАН БОШЛАНАДИ

Ўтган йил аҳоли эътирозига сабаб 
бўлаётган муаммоларни аниқлаш ва 
жойида ҳал этиш мақсадида ташкил 
этилган ана шундай сайёр қабулларда 
қарийб 30 минг фуқаронинг мурожаати 
ечим топган. Маҳалла раислари 1 
миллион 800 мингдан зиёд хонадондаги 
ижтимоий-маънавий муҳитни ўрганди 
ва аниқланган муаммоларнинг ечимини 
топиш чоралари кўрилди. “Ташаббусли 
бюджет” лойиҳаси доирасида ҳам 
маҳаллалар ҳаётига оид кўплаб 
масалалар ҳал этилди. 

Баҳор ХИДИРОВА,
“Янги Ўзбекистон” мухбири



Президент Шавкат Мирзиёев, энг ав-
вало, қўшни давлатлар етакчилари би-
лан самимий мулоқотни тиклади, чегара-
лар очилди, ички сиёсатда ҳам очиқлик 
йўли танланди. Оддий одамлар муносиб 
яшаши учун тўсиқ бўлиб келган “сунъий 
қопламалар” олиб ташланди.    

Ўзбекистонда кенг кўламли бунёдкор-
лик ишлари бошланди. Бу пайтгача биз-
нинг фуқаролар қўшни давлатлардаги қу-
рилишларда меҳнат қилган ёки арзимас 
пулга бошқа ишлар билан шуғулланиб 
юрган бўлса, энди у мамлакат ёшла-
ри Тошкентга келиб ишлаётгани ҳақида 
эшита бошладик. 

Мамлакатимизда тараққиёт шиддат 
билан давом этаверди. Пировардида, 
одамларимиз онгида ишонч ошди, қал-
бида фахрланиш ва ҳаётдан розилик 
ҳисси кучга тўла бошлади. Ниҳоят, биз-
нинг заминда қудратли табиат қонуни 
яна ҳаётга қайтди, бу — қувватланиш 
ҳоли бўлди.   

Биз нима учун бу ҳақда айтяпмиз? 
Гап шундаки, Президентимиз Шавкат 
Мирзиёев 18 март куни Янги Тошкент 
шаҳри қурилишига тамал тоши қўйди.

Киши тасаввурлари чексиз ва ҳадсиз 
бўлади. Унга бир сонияда дунёни жой-
лаш мумкин. Аммо Янги Тошкент ҳақида-
ги тасаввурларимиз ҳали тиниқлашма-
гани боис, бу фусункор манзилнинг бор 
бўй-басти ва у ерда яшаш иқболини кенг 
мушоҳада қилиб олмоқ жоизга ўхшайди.

ИККИ ДАРЁ ЮВАР 
КОКИЛИН...

Халқимизнинг ардоқли ва ҳассос 
шоири Ҳамид Олимжоннинг водийларни 
яёв кезиб, бир ажиб ҳислар билан ёз-
ган “Ўзбекистон” шеъри ҳаммамизга ёд 
бўлиб кетган: Чиройлидир гўё ёш ке-
лин, Икки дарё ювар кокилин. Қорли 
тоғлар турар бошида, Гул водийлар 
яшнар қошида...

Орадан неча асрлар, давру даврон-
лар ўтиб, бу сафар Чирчиқ ва Қорасув 
дарёлари оралиғида яна бир кентга пой-
девор қўйиляпти. Бу — Янги Тошкент 
шаҳри.

Давлатимиз раҳбари улуғ айём ара-
фасида эзгу ниятлар билан қурилиши 
бошланган бу гўзал шаҳар жозибасини 
таърифлар экан, “Лойиҳа жуда мукам-
мал бўляпти. Нега десангиз, сизлар 
ҳам, биз ҳам беш йил олдинги одам-
лар эмасмиз. Бизнинг тажрибамиз 
ортди, сизларнинг ҳам талабларингиз 
ошди”, дея бежиз таъкидламади.

Шу ўринда, тажриба ва талаблар ор-
тиши замирида қандай ҳаётий ҳақиқат-
лар мужассам эканига ҳам эътибор қа-
ратиш адолатдан бўлади.

Кейинги даврда мамлакатимиз 
фуқароларининг конституциявий 
ҳуқуқлари амалда тикланди. Бунинг 
ёрқин далили сифатида пойтахт — Тош-
кент шаҳри бутун Ўзбекистон аҳолиси 
учун ҳам очилганини айтиш мумкин. 
Қатъий ва ўзгармас режим сифатида 
кўрилган “прописка” тизими бекор бўл-
ди. Натижада пойтахт аҳолиси сони кес­
кин ошди. Ўз навбатида, шаҳарда кенг 
кўламда уй-жойлар, замонавий корхона 
ва иншоотлар қурилди. Боғча, мактаб, 
олий таълим ва тиббиёт муассасалари 

кўпайди. Жамоат транспортининг эски 
аҳволи тубдан янгиланди.

Экоинқирозли вазият билан ҳам 
тўқнаш келдик. Шунда биз боғлар яра-
тиш, шаҳар ичи ва ташқарисини “яшил 
белбоғлар” билан ўраш қанчалик муҳим-
лигини тушундик. “Яшил макон” умум-
миллий лойиҳасини бошлаганимиз бои-
си ҳам шунда.

Яқинда Туркия ва Сурияда содир бўл-
ган даҳшатли зилзиланинг фожиали оқи-
батлари барчамизни жиддий хулосалар 
чиқаришга ундайди. Яъни уй-жой, уму-
ман, ҳар қандай иншоотни қуришда зар-
рача эътиборсизлик ёки коррупцияга йўл 
қўйиш кечириб ва қайта тиклаб бўлмас 
оқибатларга олиб келиши мумкинлигини 
кўрдик.

Шу қишда бўлган аномал совуқ таф-
силотларини ҳали унутганимиз йўқ. Газ, 
свет, иссиқлик энергияси билан боғлиқ 
узилишлар катта талафот етказди, фо-
жиалар бўлди. Бу ҳолат хорижлик инвес­
торларни ҳам ўйлантириб қўйди. Иқтисо-
диёт катта зарар кўрди. Шу каби табиий 
ва техноген вазиятлар бизнинг ҳаётий 
тажрибамизни ошириб бормоқда. 

Аҳоли талаблари ҳақида айтсак, бугун 
уларнинг онгу тафаккури, ҳаётга, хусу-
сан, бугунги ҳаётида муносиб яшашга 
бўлган қарашлари, орзу-умидлари ва ре-
жалари кескин ўзгарган.

Кечагина қишлоқларда, ҳатто вило-
ятлар маркази ва шаҳарларда бир кун-
да бир-икки соат электр энергияси бе-
рилганига рози эдик, чироқ икки-уч соат 
ёниб турса хурсанд бўлардик. Газ, тоза 
ичимлик сувининг келиши ҳақида ўй-
лашга ишончимиз етмасди. Бугун-чи? 
Олис тоғ қишлоғида бир соат чироқ 
ўчса, хабари ўша заҳоти азим пойтахт­
га етиб келади. 

Ёки яна бир мисол. Яқин-яқингача бир 
амаллаб уй олиш ҳақида орзу қилардик. 
Янги Ўзбекистон муҳитида эса уйимиз 
замонавий бўлишини, комфорт шароит-
ларда яшашни, метро, боғча, мактаб, по-
ликлиника, бозор яқинлигини истаймиз. 
Албатта, халқимиз шунга ҳақли. Аслида, 
кенг тараққий этган, демократик тамо­
йиллар ҳукмрон давлатларда 100 йил-
лардан буён вазият ва ҳаётга қарашлар 
шундай шаклланган.

Фақат айтмоқчимизки, биз бугун шун-
дай фикрлаётганимизнинг ўзи Ўзбекис­
тон юритаётган халқчил сиёсат ва инсон 
қадри учун йўлга қўйилган ислоҳотлар 
самараси эмасми?!

Бугун пойтахтимизда яшаётган ва 
ишлаётган аҳоли сони қарийб 5 миллионга 
етгани айтилмоқда. Шу боис, шаҳарда йи-
лига 20 мингдан зиёд хонадонли кўп қа-
ватли уйлар, 40 дан ортиқ мактаб, боғча, 
поликлиника қуришга талаб бор.

Янги Тошкент халқимизнинг ана шу 
талаб ва эҳтиёжларини энг замонавий ва 
“хавфсиз шаҳар” тамойиллари асосида 
қондириш мақсадида бунёд этилаётгани 
таҳсинга лойиқдир.

Шу ўринда янги шаҳарнинг рақамлар-
даги жозибасини шарҳласак.

Биринчидан, мега лойиҳага кўра, 
20 минг гектарда 1 миллион аҳоли 
яшаши учун зарур шароит яратилади. 

Илк босқичда 60 минг аҳолига кўп қа-
ватли уйлар қурилади. Уларга ҳар то-
монлама қулай бўлиши учун 20 та бо-
лалар боғчаси, 30 мактаб, 5 та оилавий 
поликлиника ва кўп тармоқли шифохо-
на барпо этилади. 

Иккинчидан, замонавий экологик 
транспорт тизими ташкил этилади. 
Автомобиллар учун 14 та замонавий тун-
нел, Чирчиқ ва Қорасув дарёлари устида 
7 та кўприк бўлади, метро ва электробус­
лар уйғунлигида ҳаракатланади, пиёда-
лар ва велосипедларнинг эркин юриши 
учун қулай шароит яратилади. Шу мақ-
садда 100 минг автомобиль учун ер ости 
тураргоҳлари қурилади.

Учинчидан, “Тошкентнинг яшил бел-
боғи” лойиҳаси бошланади ва унинг дои-
расида 420 гектар майдонда Марказий 
боғ барпо этилади. Ренессанс боғи, деб 
номланиши таклиф этилаётган мазкур 
ҳудудга 200 минг туп дарахт экилади.

Тўртинчидан, Янги Тошкент ва пой-
тахтимиз эҳтиёжини таъминлаш учун 
қуввати 2,400 мегаваттли 4 та йирик 
қуёш станцияси барпо этилади. Улар 
Қибрай, Юқори Чирчиқ, Оҳангарон ва 
Бўкада жойлашади.

Бешинчидан, Марказий Осиёда илк 
бор “уч-генерация” станцияси қурилади. 
Бу станция орқали электр ишлаб чиқари-
лади, бинолар куз-қишда иситилиб, ёзда 
эса совитилади

Олтинчидан, юқори даромадли 200 
минг иш ўрни яратилади. Бунинг учун 
янги технопарклар, IT-парк, таълим ва 
тиббиёт кластерлари ташкил этилади.

Еттинчидан, “Ўн беш дақиқалик 
шаҳар” тамойили жорий этилади. 
Шаҳарсозларимиз фикрича, бу тизим-
нинг қулайлиги шундаки, боғча, мактаб, 
поликлиника ва шунга ўхшаш бошқа му-
ассасалар пиёда 15 дақиқалик масофа-
да жойлашади. Бу шаҳарда транспорт 
оқимини камайтириш имконини беради, 
ўз навбатида, атрофда сокинлик ва эко-
логик тоза муҳитни таъминлайди.

Эътибор беринг, Янги Ўзбекистон 
университети, Миллий кутубхонанинг 
янги бинолари, катта театр, ижод мак-
таблари, савдо ва сервис марказлари 
ҳам шу ерда жойлашади. Шунингдек, 
босқичма-босқич давлат идоралари янги 
шаҳарга кўчирилади. Ўз навбатида, бу 
идораларнинг ҳозирги бинолари ўрни-
да меҳмонхоналар, хизмат кўрсатиш 
ва савдо объектлари очилиб, Тошкент 
замонавий туризм ва бизнес марказига 
айлантирилади.

Мутахассислар айтишича, шаҳар қу-
рилишида “Яшиллик ва мовийлик” фал-
сафаси илгари сурилмоқда. Бу ўсим-
ликлар ва сувнинг ўзаро уйғунлигида 
янги шаҳарни қамраб олиши демакдир. 
Шунингдек, шаҳарнинг 40-45 фоизлик 
ҳудуди яшил масканга бурканади, ҳар 
бир инсонга 12-15 метр/квадрат яшиллик 
тўғри келади. Бу Жаҳон соғлиқни сақлаш 
ташкилоти белгилаган меъёрдан яхши-
роқ натижа ҳисобланади.

Янги Тошкент мана шу жиҳатлари би-
лан ҳам Женева, Сингапур каби экологик 
мусаффо пойтахт шаҳарлар билан бе-
малол рақобатлаша олади.

МАРКАЗИЙ ОСИЁНИНГ 
ТАРИХИЙ ТИМСОЛИ

Барча замонларда ҳам янги шаҳар 
қуриш осон бўлмаган. Қолаверса, бу-
тун дунёда таҳликали муҳит ҳукм сура-
ётган, экологик муаммолар, геосиёсий 
зиддиятлар авж олаётган, технологик 
ёндашувлар дам сайин ўзгариб бораёт-
ган шароитда, ва айниқса, янги шаҳарни 
нолдан барпо этишга бел боғлашнинг 
ўзи катта жасорат. 

Бундай қарорга келиш учун кучли 
сиёсий ирода билан бирга, давлатнинг 
ўзи юритаётган ислоҳотлари натижа-
дорлигига катта ишончи талаб этила-
ди. Бу ишонч келажак 100 йилликларга 
туташ бўлиши ҳам зарур. Шу маънода,  

Янги Тошкент шаҳри қурилишига та-
мал тош қўйилиши тимсолида узоқ 
келажакда ҳам бахтли ҳаёт кафолати-
нинг асосли замирини кўриш мумкин.

Энди яна бир гап. Президентимиз 
Янги Тошкент руҳи ўзбекона бўлиши 
керак, деди. 

Бизнинг заминда қадим замонлардан 
меъморчилик ва шаҳарсозлик анъанала-
ри ривожланиб келган. Самарқанд, Бухо-
ро, Хива, умуман, қарийб барча шаҳар-
ларимизда неча асрлар аввал бунёд 
этилган иншоотлар сиру синоати, улар-
нинг табиий офатларга бардошлилиги 
ҳали-ҳамон жумбоқлигича қолмоқда. Бу 
биринчи жиҳат. 

Иккинчи жиҳат уларнинг фалсафаси 
ва маънавий қиёфасида. Боболаримиз 
қурдирган ҳар бир иншоот, у қайси аср-
га тегишли бўлмасин, моҳиятан эзгулик 
руҳи ва одамийлик мезонлари билан 
йўғрилган.    

Яна бир жиҳат шундаки, ота-бобола-
римиз бунёд этган қутлуғ масканларда 
ҳамиша ижтимоий-иқтисодий, маъна-
вий-маърифий тараққиёт ва камолот уй-
ғунлигига гувоҳ бўламиз.

Уларнинг барчаси бирлашиб буюк ўз-
бек руҳини ташкил этадики, Президен-
тимиз Янги Тошкент тимсолида ана шу 
ўлмас мерос ва қудратли анъаналар да-
вомийлигини бугун яна қайта жилоланти-
ришни ният қилган бўлса, не тонг.

Яна бир қувончли ҳолат. Янги Тош-
кент шаҳри Марказий Осиёнинг тари-
хий тимсоли бўлиши ҳам эътироф 
этилмоқда. Чунки азал-азалдан Ўзбекис­
тон замини, хусусан, Тошкент илм-фан 
ва цивилизация маркази сифатида  

маълуму машҳур бўлган, қолаверса, ўт-
ган асрларда бағрикенглик тамойиллари 
шаклланган, дўстлик алоқалари қадрлан-
ган оқибатли шаҳар, меҳр-мурувват, фаро-
вонлик тимсоли сифатида ҳам танилган.

Шу маънода, янги бунёд этилаётган 
шаҳримиз Ўзбекистон заминида Учин-
чи Ренессанс ҳодисасининг тамал тоши 
сифатида ҳам бўй кўрсатишида тарихий 
ҳақиқат асослари борлигидан мужда бе-
ради.

Юқорида бугунги замонда янги шаҳар 
бунёд этиш осон эмаслиги ҳақида айт-
ган эдик. Яна бир томони, у жуда катта 
маблағ талаб қилади. Лекин давлатимиз 
раҳбари Тошкентнинг бугунги ҳолати, 
юзага келаётган вазият ва пойтахт аҳо-
лиси талабларидан келиб чиқиб мана шу 
қарорга келди. 

Ўзбекистон барқарор иқтисодий юк-
салиш йўлида. Шундай экан, маблағ 
топилади, вақт эса тез ўтяпти, ҳадемай 
Янги Тошкентда яшаётган юртдошла-
римизнинг бахтиёр қиёфаси, қариндош­
ларининг ҳаётдан розилигини кўриб, 
Ватанимизга меҳр-муҳаббатли ҳар бир 
инсон фахрланиб юришига ишончимиз 
комил. Ўшанда буюк бобокалонимиз 
Амир Темурнинг “Қудратимизга шубҳа 
килсангиз, биз қурдирган биноларга 
боқинг”, деган пурмаъно гапини ёдга 
олишимизга ҳам шубҳа йўқ. 

Дарвоқе, Янги Тошкент қурилишига 
тамал тош қўйилган кун яна бир ҳолга 
гувоҳ бўлдик. Юртимизга ёшлик ва яша-
риш қудрати қайтгандек туюлди гўё. Шу 
куни 20 ёшгача бўлган футболчилардан 
таркиб топган миллий терма жамоамиз 
Осиё чемпионлигини қўлга киритди.

Ана шу тарихий ўйинни Президент 
Шавкат Мирзиёев стадионга ташриф бу-
юриб кузатди. Давлатимиз раҳбари тер-
ма жамоамизни тақдирлаш маросимида 
ҳам иштирок этди ва бош соврин — Осиё 
кубогини ёш қаҳрамонларимизга шахсан 
ўзи топширди.

Ҳозир бу воқеани эслаётганимиз ҳам 
бежиз эмас. Боиси, футболчиларимиз 
тимсолида фуқароларимизда, айниқса, 
ёшлар орасида аҳил жамоавий муҳит 
пайдо бўлаётганини кўрдик. Шунинг ўзи 
ҳам юртимизга, одамлар қалбига ёшлик 
ва яшариш қудрати қайтаётганини англа-
тади, назаримизда.

Янги Тошкент фалсафаси бевосита 
ёшлар ҳаёти билан уйғун кўрилаётга-
ни ҳам қувонарли, албатта. Бу, аввало, 
Президентимиз ташаббуси билан шаҳар 
қурилишида ёшларнинг ҳам фикрлари, 
орзу-умидлари, келажак режаларию мақ-
садлари инобатга олинганида ўз аксини 
топмоқда.

Жумладан, бу ерда технопарклар, 
IT-парклар, Янги Ўзбекистон универси-
тети, бошқа таълим муассасалари, ма-
даний-маърифий масканлар ва бутун 
бошли Олимпия шаҳарчаси қурилиши 
ҳам ёш авлоднинг бугуни ва эртанги куни 
учун хизмат қилади.

Тез кунларда мамлакатимизда яна 
бир тарихий воқелик кутилмоқда. Янги 
таҳрирдаги Конституциямизни қабул 
қилиш арафасида турибмиз. Юртдош­
ларимиз умумхалқ референдумига 
қизғин тайёргарлик кўрмоқда.

Бош қонунимизнинг янги таҳририда 
ижтимоий адолат ва бирдамлик ғоялари 
мустаҳкамлаб қўйилмоқда. Шундай экан, 
халқимизга муносиб турмуш шароити 
яратиш, бугуни ва эртаси фаровонлиги-
ни таъминлаш бош мақсадимиз ва асо-
сий бурчимиз бўлиб қолаверади. Янги 
Тошкент шаҳри эса ана шу конституция­
вий тамойилнинг ҳаётдаги ифодаси си-
фатида қад ростлайди. 

Шу ўринда тарихий тимсолнинг яна 
бир ҳикмати кўз олдимизда гавдаланади, 
бугун Қадимий Тошкент, Тошкент ва Янги 
Тошкент уйғунлашуви, улар бир-бирини 
инкор қилмаётгани замирида ҳам катта 
маъно мужассам, тарихга ҳурмат, аждод-
лар руҳига, қадриятлар бардавомлигига 
эҳтиром уҳдаси бор.

Янги Тошкент шаҳрининг халқпарвар ва ижтимоий 
адолатли, саховатли ва қудратли бўй-бастида намоён бўлади

Куни кеча халқимиз катта орзу-умидлар, янгиланиш ва 
яшариш қудрати билан қутлуғ Наврўз айёмини кутиб олди. 
Эртага муқаддас Рамазон кунлари билан юзлашамиз.  
Бугун халқимиз яхши ниятлар билан шу улуғ ой  
тадоригини кўрмоқда.

Салим ДОНИЁРОВ

Барча замонларда ҳам янги шаҳар 
қуриш осон бўлмаган. Қолаверса, бутун 
дунёда таҳликали муҳит ҳукм сураётган, 
экологик муаммолар, геосиёсий 
зиддиятлар авж олаётган, технологик 
ёндашувлар дам сайин ўзгариб бораётган 
шароитда, ва айниқса, янги шаҳарни 
нолдан барпо этишга бел боғлашнинг ўзи 
катта жасорат. 

Экоинқирозли 
вазият билан ҳам 
тўқнаш келдик. 
Шунда биз боғлар 
яратиш, шаҳар ичи 
ва ташқарисини 
“яшил белбоғлар” 
билан ўраш 
қанчалик 
муҳимлигини 
тушундик. 
“Яшил макон” 
умуммиллий 
лойиҳасини 
бошлаганимиз 
боиси ҳам шунда.

Янгиланиш фаслини қут-барака би-
лан бошладик. Эзгу ниятлар билан катта 
ишларга қўл урдик. Ҳозир шулар ҳақида 
ўйлаб, беихтиёр Президентимиз Шавкат 
Мирзиёевнинг Наврўз умумхалқ байрами 
табригида “Азалдан “одамийлик диёри” 
деб шуҳрат қозонган Ватанимизда ҳар 
бир инсон халқимиз ва давлатимизнинг 
меҳри ва эътиборини тўла ҳис қилиб 
яшасин”, дея бағоят улуғвор мақсадни 
илгари сургани замирида буюк замини-
миз маҳобати ва моҳиятини англагандек 
бўламиз.

Шу аснода, муборак кунлар арафаси-
да бошланган Янги Тошкент шаҳри қури-
лиши ҳам тарихимизда бетакрор саҳифа 
очгани ва бу манзил ҳам ўзига хос ода-
мийлик диёри сифатида бўй кўрсатиши-
га умид ва ҳавас уйғонади.

Юртимизда бошланган оламшумул 
ўзгаришлардан руҳланиб, хаёлимизга 
шундай фикр келди: ҳар қандай давлат 
барқарор ривожланиши, тараққиёт йў-
лида собит одимлаши учун, аввало, 
ўша юрт кишилари қалбида фахрла-
ниш ва қониқиш ҳисси улғайган бўли-
ши керак.

Бу ҳиснинг йўқолиши ва ёки қайта қув-
ватланиши оқибатларини бугун нафақат 
юртдошларимиз, балки Ўзбекистондаги 
ижтимоийлашув ҳодисасини идрок қил-
ган дунё ҳамжамияти ҳам яхши англаб 
турибди.

Ўтган замон: фахрланиш ва қо-
ниқиш ҳиссининг йўқолиши. Гапни та-
рихимизнинг яқин давридан бошласак. 
Ўзбекистонликлар ўз давлати билан 
фахрлана олмаган замонни кўрдик. Узоқ 
мамлакатлар одамларига-ку бизнинг юрт 
очиқ таниш эмасди, лекин қўшни давлат-
ларга борсак ҳам, у ерда бизни биларди 
ва очиқчасига паст назар, камига ачиниш 
ҳисси билан қарарди. Муомала ҳам шун-
га яраша бўлган. Оқибат шу даражага 
етиб бордики, кўп ҳолларда уларнинг 
аравасига чиқиб, қўшиғини айтишга кўн-
дик. Қандай бўлса ҳам пул топиб, рўзғо-
рини тебратиш, боласини боқиш ташви-
шида юрган баъзи одамларимиз шунга 
мажбур эди-да.

Бу вазият, биринчидан, одамларнинг 
ўз юртига бегоналашувига олиб келди, 
иккинчидан, давлатга ишончсизлик ва 
меҳрсизлик кайфиятини пайдо қилиб, 
жамиятдаги ислоҳотлар оммалашмади. 
Шу тариқа мамлакат қиёфаси сезиларли 
ўзгармасдан қолаверди...

Бугунги замон: қувватланиш ҳоли. 
Ўзбекистон янги ислоҳотлар фонида 
Марказий Осиёдаги нуфузини бир-икки 
ой ичида тиклаб олишга эришди. Ҳа, биз 
йиллар демаяпмиз, кунлар, ойлар ўтгани 
сайин мамлакатимиз обрў-эътибори юк-
сала борди. 

ОДАМИЙЛИК ДИЁРИ
Буюк ўзбек йўли

“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

Муассис:
Ўзбекистон Республикаси 

Вазирлар Маҳкамаси

Бош муҳаррир: 
Салим Дониёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма Г-346. 

13787 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 233-11-07

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Феруза Жўраева
Мусаҳҳиҳ: Шерзод Маҳмудов
Дизайнер: Зафар Рўзиев

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: info@yuz.uz ЎзА якуни — 02:00  Топширилди — 03:00

“Янги Ўзбекистон” ва “Правда Востока” 
газеталари таҳририяти” ДУК

Обод манзиллар

Жумладан, Қарши туманидаги “Янги 
Батош” маҳалла фуқаролар йиғини бугун 
том маънода шаҳарчага айланган, де-
сак муболаға бўлмайди. Боиси, ҳозирда 
маҳаллага кириб, у ердаги янгиланиш­
лар гувоҳи бўлган ҳар қандай кишида 
ҳавас уйғониши табиий. Ҳудудда истиқо-
мат қилувчиларнинг эса қувончи чексиз. 
Боғча, мактаб, маҳалла гузари, касана-
чилик маркази, бир қатор хизмат кўрса-
тиш шохобчалари янгидан қурилди. Ички 
йўллар асфальт қилиниб, равон кўчалар-
га айлантирилди.

Маҳалла 2021 йилда ташкил этилгани 
боис, бу ерда шу пайтга қадар мактаб 
йўқ эди. 500 нафардан ортиқ ўғил-қиз ўн 
километр масофадаги мактабга қатнаб 
ўқишга мажбур бўлган. Яқинда янги мак-
таб биноси қад ростлади.

600 ўринли ушбу билим масканида ўт-
тиздан ортиқ синфхона, кутубхона, ком-
пьютер хонаси, STEM лабораторияси, 
мажлислар зали ҳамда касбга йўналти-
риш хоналари мавжуд. Шунингдек, очиқ 
ва ёпиқ спорт майдончалари, йўл ҳа-
ракати хавфсизлиги йўлаклари ташкил 

этилган бўлиб, ўқувчиларнинг яхши би-
лим олишлари учун барча шарт-шароит 
ва имконият яратилган.

— Янги билим масканининг бунёд 
этилиши маҳалланинг ёшу қарисини 
мамнун этди, — дейди мазкур мак-
табнинг ўқув ишлари бўйича директор 
ўринбосари Орзиқул Худойқулов. — 
Президентимизнинг жорий йил 24 фев-
ралдаги вилоятимизга ташрифи айнан 
бизнинг мактабимиздан бошлангани бар-
чамиз учун жуда қувончли, ҳатто тарихий 
воқеа бўлди дея оламан. Давлатимиз 
раҳбари ўқувчиларнинг етарли билим 
олишлари учун яратилган шарт-шароит­
лар билан танишиб, ўқитувчилар ва 
ўқувчилар билан суҳбатлашди. Ёшларга 
хорижий тилларни яхши ўзлаштириши 
борасида қимматли маслаҳатларини 
берди. Бундан фахрланган ёшларимиз 
бугун астойдил билим олишга, келгусида 
Президентимиз ишончини қозонадиган 
кадрлар бўлиб етишишга аҳд қилган.

Бугун ўзгача ғурур билан айтиш мум-
кинки, Янги Ўзбекистонда ўқитувчининг 
қадди тикланди. Моддий ва маънавий 
эътибор, рағбат ҳам анча кучайган. Сир 
эмас, бир пайтлар кўп вақтимиз дала 
ишларида ўтди. Пахта чопиғидан тортиб, 
ғўзапоя йиғиштириш, кўча тозалашгача 
ўқитувчи меҳнатидан фойдаланилган 
пайтлар кўп бўлган. Мавсум пайтида дам 
олиш, байрам кунлари ҳам пахта дала-
сида ишлардик. Очиғи, баъзан шу касб-
ни танлаганимиздан афсусланганмиз. 
Хайрият, энди ҳаммаси ўзгарди. Дарс 
ўтишдан бошқа мажбурият йўқ. Рости-
ни айтсам, айни паллада жавлон уриб 
ишлайдиган, меҳнати ортидан шараф 
топадиган замон келди.

Янги қад ростлаган мактабда юқори 
синф ўқувчиларини касбга ўргатиш учун 
ҳам кенг шароитлар яратилган. Жумла-
дан, сартарошлик, дурадгорлик, пазан-
дачилик, робототехника, тикувчилик, 
каштачилик, заргарлик каби 11 та касб-
га йўналтирилган, ўқувчиларнинг ўрга-
нишлари учун керакли жиҳозлар билан 
таъминланган хоналар мавжуд. Бунда, 

асосан, Қарши шаҳар бандликка кўмак­
лашиш мономарказининг мутахассисла-
ри тўгаракларга бошчилик қилмоқда.

— Ҳозирда 10-11-синф ўқувчилари-
дан иборат битта гуруҳ ташкил этиб, 
тикувчилик йўналиши бўйича машғулот-
ларни бошлаб юбордик, — дейди Қарши 
шаҳар мономаркази мутахассиси Хайри-
нисо Қурбонова. — Ўқувчи қизларнинг бу 
соҳага қизиқиши анча юқори.

Дастлаб мактабда машғулот ўтишим 
борасида таклиф билдиришганида, 
қизиқувчиларни топиш қийин деб ўй-
лагандим. Лекин ундай эмас экан. Ай-
нан умумтаълим мактабларида бундай 
машғулотлар жуда зарурлигини амалиёт 
давомида ҳис этдим. Ҳозир қизиқиш бил-
дираётганлар сафи ортиб боряпти. 

Янги Батош маҳалласи фаолларининг 
берган маълумотларига кўра, ўтган йил-
нинг бошида ишсизлар сони 65-70 нафар-
ни ташкил этган бўлса, бугун барчасининг 
бандлиги таъминланган. Бунда маҳалла-
да Касаначилик марказининг ташкил эти-
лиши кўпчиликнинг иш билан таъминлани-
шида муҳим омил бўлди. 

Тўрт мингдан ортиқ аҳоли яшайдиган 
ҳудуд ободонлаштирилиб, тадбиркор-
лик ривожланишига имкон яратилмоқда. 
Тўқимачилик корхонаси, минибанк, до-
рихона, озиқ-овқат дўконлари ва хизмат 
кўрсатиш устахоналари ташкил этилди. 

Ҳозирда касаначилик марказида тикув-
чилик, гиламдўзлик, чармдўзлик маҳсу-
лотлари тайёрланиши йўлга қўйилиб, шу 
билан бирга, касаначиларга иш ўргатиш 
ҳам амалга оширилмоқда. Маҳалланинг 
ҳоким ёрдамчиси ва хотин-қизлар фаоли 

Инсон қадри юксалиши йўлида қилинаётган ҳаракатлар 
натижасида юртимизнинг ҳар бир ҳудудида янгиланишлар 
кенг қулоч ёзиб, аҳоли фаровонлиги ошмоқда.  

томонидан ишсиз фуқаролар аниқланиб, 
қизиқишларига кўра, йўналишлар бўйича 
усталарга бириктириб борилмоқда. Таж­
риба орттириб, касбни яхши ўзлаштирган 
касаначиларга уйида ишлаши учун керак-
ли дастгоҳ ҳамда хомашё берилиши бел-
гиланган. Буюртмачи ва касаначи ўртаси-
да тузилган шартномалар тузилиб, ҳоким 
ёрдамчиси томонидан “Ягона миллий ти-
зим”га киритиб борилмоқда. 

Марказнинг ишга тушиши нафақат 
Янги Батош, шунингдек, яқин атрофда-
ги Батош, Хониён, Тараққиёт, Дашт, 
Жумабозор каби маҳаллалар аҳолиси-
нинг бандлигини таъминлашга ҳам хиз-
мат қилмоқда. Келгусида марказнинг 
тўлиқ ишга туширилиши натижасида  
24 мингдан ортиқ аҳоли бандлигини 
таъминланиши тахмин қилиняпти. 

— Асосан, тикувчилик йўналиши бўйи­
ча фаолият олиб борамиз, — дейди 
марказда иш бошлаган “Насаф универ-
сал сити” МЧЖ иш юритувчиси Мадина 
Ҳайитова. — Ҳозирда ўттизга яқин хотин-
қизни ишга қабул қилдик. Дастлаб улар-
нинг тикувчилик маҳоратини ошириб ке­
йин буюртма берамиз. Биз учун шу ернинг 
ўзида ишлаш шарт эмас, буюртмани ўз 
уйларида тайёрлаб келишлари мумкин. 
Келишилган иш ҳақи тўлаб берилади. 

Касаначилик марказининг ташкил эти-
лиши, айниқса, хотин-қизлар бандлигини 
оширишга хизмат қилмоқда. Анча йил-
лардан бери уйида бекор ўтирган аёллар 
иш ўрганиб, даромад топяпти.

— Ишсизлигим боис, “Аёллар даф-
тари”да рўйхатда турардим, — дейди 
Қарши туманидаги Хониён маҳалласида 
яшовчи Зулхумор Абриева. — Бу ерда 
янги иш ўринлари очилаётганини айтиб 
қолишди. Мана, айни паллада ўз ишимга 
эга бўлиб, касб сирларини мукаммал 
эгаллашга ҳаракат қиляпман. Энг асо-
сийси, ўз уйимизда иш олиб боришимиз 
биз учун ажойиб имконият бўлмоқда. 

Оёқ кийим тўқиш бўйича марказда иш 
бошлаган Ўғилой Аминова ҳам эндилик-
да бундай шарт-шароит ва имкониятдан 
самарали фойдаланишга бошқаларни 
ҳам ундаб келади. 

— Қарши шаҳрида яшайман. Анча 
йиллардан бери оёқ кийимини қўлда 
тўқиб, тайёрлаб сотаман, — дейди у. —  
Бу ерда касаначилик маркази очилгани 
боис, мени таклиф қилишди. Айни пайт­
да ўз ҳунаримни бошқаларга ҳам ўрга-
тиб келяпман. Тўлиқ ўрганиб олгач, ҳар 
бир жуфт оёқ кийим учун 90 минг сўмдан 
меҳнат ҳақи тўлаб, уларни ишбай асоси-
да пул топишларига кўмак бераман. Бир 
кунда бемалол бир киши битта оёқ кийи-
мини тўқиб битириши мумкин. Яъни ўрта 
ҳисобда ойига камида икки ярим мил­
лион сўм пул топса бўлади. Яхши томо-
ни уйда, рўзғор ишларидан ажралмаган 
ҳолда ишлаш мумин. 

Бугун ҳудуддаги кўчаларни айланиб, 
боғдорчилик борасида қилинган ишлар-
ни кўриб кўз қувнайди. Кўчаларга тўлиқ 
ток экилган. Қатор қилиб экилган узум 
кўчатлари ҳар бир хонадон эгаларига би-
риктирилиб, бундан фойда кўриши учун 
имконият яратилган.

— Икки мингга яқин ток кўчати экилди, 
— дейди “Янги Батош” маҳалла фуқа-
ролар йиғини раиси Акбар Хидиров. — 
Шунингдек, субсидия асосида сўрилар 
ҳам қуриб берилди. Барчаси аҳолининг 
даромад топишига кўмаклашиш мақса-
дида қилинди. Давлатимиз раҳбарининг 
топшириқларига асосан, келгусида ка-
саначилик маркази фаолиятини янада 
кенгайтириб, вилоятда оммалаштириш 
ишлари кетмоқда. Президентимизнинг 
маҳалламизга келиши масъулиятимизни 
янада оширди. Ўз ишимиз, интилишимиз 
билан бошқа маҳаллаларга ҳам ўрнак 
бўлишимиз лозимлигини ҳис қилдик. 

Инсон қадри учун тамойили асосида 
ушбу маҳаллада бугун ҳар бир фуқаро 
учун муносиб турмуш шароити ва замо-
навий инфратузилма ташкил этилмоқда. 
Малакали тиббий хизмат, сифатли таъ-
лим ва ижтимоий ҳимоя тизими йўлга 
қўйилмоқда. Зеро, бундай янгиланишлар 
бутун мамлакатимиз бўйлаб кенг қулоч 
ёймоқда. 

Акбар РАҲМОНОВ,
“Янги Ўзбекистон” мухбири

“ЯНГИ БАТОШ”
ўзгаришлар оғушида

ФАХРУ ҒУРУРИМИЗ,
шону шавкатимиз  ҳимоячилари

Отабек БОЙМУРОДОВ,
Ўзбекистон ёшлар терма 
жамоаси дарвозабони: 

— Бу йилги баҳор, Наврўз 
айёми ва Рамазон ойи юр-
тимиз учун ҳам, биз учун 
қутлуғ келмоқда, деб ўй-
лайман. Шунинг учун ҳам 
Наврўз байрамини янада 
яхши кайфиятда, қалбимиз 
қувончга тўлиб қарши олдик. 

Терма жамоамизнинг дар­
возабони сифатида айтадиган 
бўлсам, Ироқ кучли жамоа, 
яхши футболчилари кўп. Ле-
кин биз бош мураббийимиз 
Равшан Ҳайдаров уқтирганидек, финалда бошқа Ироқни кўрдик, 
шунга яраша ҳаракат қилдик ва муваффақият қозондик. Бу ўз-ўзидан 
бўлмади, албатта. Бунинг ортида мураббийларимизнинг машаққатли 
меҳнати, яқинларимизнинг далдаси, Президентимиз ва халқимиз-
нинг ишончи мужассам эди.

Айниқса, Президентимиз “Бунёдкор” стадионига кириб келиши 
билан билакларимда ўзгача бир куч пайдо бўлгандай ўзимни жуда 
тетик ҳис этдим. Ўзимга бўлган ишончим янада ортди. Хаёлимда эса 
“Отабек, сен бугун гол ўтказиб юборишга ҳаққинг йўқ”, деган буйруқ-
ни ўз-ўзимга бергандай бўлдим. Ўртоқларим кўнглида ҳам шундай 
фахрли туйғулар бўлганини ўйиндан кейин айтиб беришди. 

Энди олдимизда янада машаққатли йўл турибди. Мураббийларимиз 
ва жамоамиз билан янада жипслашиб, биргаликда ҳар қандай довонни 
ғалаба билан босиб ўтишга ҳаракат қиламиз. Муҳими, ғалабага ишонч. 
Биз унга интилиб, ишончни оқлаб яшаймиз. 

Халқимизни Наврўз байрами билан табриклайман. Наврўз ўз нафа-
сида барчамизга яхшиликлар ва омадлар олиб келсин. Футбол мухлис-
лари ҳам соғ-омон бўлишсин! 

Жорий йил 18 март куни 20 ёшгача бўлган футболчилардан таркиб топган 
Ўзбекистон ёшлар терма жамоаси Осиё чемпионлигини қўлга киритди. 
Шу муносабат билан Наврўз байрами арафасида ёш футболчиларимиз 
ҳамда уларнинг мураббийлари муносиб тақдирланди.  

Умарали РАҲМОНАЛИЕВ,
Ўзбекистон ёшлар терма 
жамоаси сардори: 

— Куни кеча Президентимиз­
нинг совғаси — “Gentra” авто-
мобили билан тақдирландик. 
Бу бизнинг халқимиз олди-
даги кичик ғалабамизга бе-
рилган юксак баҳо. Аслида, 
давлатимиз раҳбари финал 
ўйинини стадионга келиб 
томоша қилгани, бизни қўл-
лаб-қувватлаб турганининг ўзи 
катта мадад, кўтаринки руҳ бер-
ганди. 

Биз кечагина “Янги Ўзбекистон” 
боғидаги Наврўз байрамида ҳам қатнашдик. 
Бу ерда ҳам Президентимиз бизни алоҳида 
тилга олиб, катта ишонч билдирди. Халқи-
мизнинг олқишлаб қўллаб-қувватлагани ҳар 
биримизнинг кўнглимизга ҳақиқий байрамона 
кайфият бағишлади.  

Эътибор ва ғамхўрлик қанчалик муҳим 
эканини энди-энди тушуниб етяпмиз. Чунки 

“Бунёдкор” стадионида бўлиб ўтган 
тақдирлаш маросимида барча футбол-
чилар ва мураббийлар штабига Прези-
дент совғаси — “Gentra” автомобилла-
ри топширилди.

ПРЕЗИДЕНТ СОВҒАСИГА МУНОСИБ БЎЛАМАН!
Аббосбек ФАЙЗУЛЛАЕВ,
Ўзбекистон ёшлар терма жамоаси 
ярим ҳимоячиси, мусобақанинг 
энг яхши ўйинчиси: 

— Аллоҳга шукр, бутун халқимиз, 
мураббийларимиз ва яқинларимиз ол-
дида юзимиз ёруғ бўлди. Кайфиятимиз 
чоғ. Янгиланиш, яшариш фасли баҳор-
нинг энг гўзал байрами Наврўзи олам-
ни ўзгача кўтаринки кайфиятда нишон-
лаяпмиз.

Қалбимиз ғурур-ифтихорга тўла. 
Ҳал қилувчи якуний финал босқичида 
Президентимизнинг шахсан ўзи бизни 
қўллаб-қувватлаб тургани жуда зўр мо-
тивация бўлди. Руҳиятимиз осмон қадар 
ўсди. Ғурурландик, шодландик ва дунё-
ларга сиғмай кетдик. Шунинг учун ҳам 
ғалаба қилдик.

Фурсатдан фойдаланиб, давлати-
миз раҳбарига бизга кўрсатган юксак 
меҳру муҳаббати, ғамхўрлиги, ишончи 
ва ажойиб совғаси — “Gentra” автомо-
били учун ўзим, ота-онам, жамоадош­
ларим номидан чексиз миннатдорлик 
билдираман. Чунки бу машина жондан 
азиз ота-онамга ҳам байрам совғаси 
бўлди.

Бизни доим қўллаб турган мухлис-
ларимизга эса қўлимни кўксимга қўйиб 
таъзим қиламан. 

Худо хоҳласа, май ойида бошлана-
диган жаҳон чемпионатида ҳам ғалаба 
қозонамиз, билдирилган юксак ишончни, 
албатта, оқлаймиз ва Ўзбекистонга ёруғ 
юз билан қайтамиз.

“Янги Ўзбекистон” мухбири 
Гуличеҳра ДУРДИЕВА 

ёзиб олди.

МУХЛИСЛАРГА ТАЪЗИМ ҚИЛАМИЗ

бундай эътироф мураббийла-
римиз ва жамоадошлари-

миз олдига ниҳоятда катта 
масъулият юклайди. Энди 

биз, албатта, жаҳон чем-
пиони ҳам бўлишимиз 
керак. Бунинг учун им-
кониятларимиз етарли, 
барча керакли шароит­
ларга эгамиз. Мақса-
димиз Президентимиз, 

халқимизнинг шу ишон-
чини оқлаш ва меҳрини 

қозониш.
Бугун ишонтириб айтамиз-

ки, Шавкат Мирзиёевдек меҳри-
бон ва ёшларни ҳар доим қўллаб-қув-

ватловчи Президентимиз бор экан, биз юксак 
чўққиларни забт этиб бораверамиз. Қолавер-
са, Равшан Ҳайдаровдек жонкуяр, фидойи 
устозимиз, бизни туну кун дуо қилиб турувчи 
ота-онамиз, ҳар нафасимизда қўллагувчи 
халқимиз бор экан, ҳали кўп зафарли ютуқлар-
ни қўлга киритамиз.

ОЛДИМИЗДА ЯНАДА 
МАШАҚҚАТЛИ ЙЎЛ ТУРИБДИ

Ҳукумат вакиллари, спорт, санъат ва ма-
даният намояндалари, футбол мухлислари, 
ёш қаҳрамонларимизнинг ота-оналари қат-
нашган тадбирда мухбиримиз умидли фут-
болчиларнинг дил сўзларини ёзиб олди.

